
ИЗИЛДӨӨНҮН ЖАЛПЫ МҮНӨЗДӨМӨСҮ 

Изилдөөнүн актуалдуулугу. Адам темасы бүгүнкү күнгө чейин 

педагогика, психология, философия, социология, этнография ж.б. илимдерде 

иликтөөгө алынган. Азыркы лингвистикада “Адам” концептинин 

семантикалык талаасын изилдөө боюнча бир катар иштер аткарылган. 

Алсак, А.И. Геляева адамды дүйнөнүн тилдик сүрөтүндөгү 

номинациялардын объектиси катары кароо менен изилдеген (2002), Е.В. 

Федина адам концептинин орус тилинин паремиологиясындагы чагылуусун 

карап чыккан (2015), О.Б. Клевцова адамдын денесине байланыштуу 

концепттерди байыркы орус тили менен байыркы кытай тилин салыштырып 

анализдөөнүн материалында когнитивдик жактан моделдеген (2007). 

Ошондой эле, Т.В. Сычева орус тилиндеги буюмдардын аталыштарын 

камтыган фразеологиялык бирдиктердин негизинде “Адам” концептин 

вербалдаштырган (2012). Бирок бүгүнкү күнгө чейин кыргыз тил илиминде 

“Адам” концептин когнитивдик, лингвомаданий, паремиологиялык өңүттө 

изилдөөгө алган атайын лингвистикалык изилдөөлөр кезикпейт. Ошентип 

диссертациялык изилдөөнүн актуалдуулугун төмөнкүлөр шарттайт: 

1)  “Адам” концептине тиешелүү лексиканын кыргыз 

лингвистикасында атайын иликтенбегендиги; 

2)  ага тиешелүү жана аны менен байланышкан концепттердин маани-

маңызынын талдана электиги; 

3)  “Адам” концептин репрезентациялоочу каражаттардын түрлөрү, 

саны, кепте колдонулуу өзгөчөлүктөрү ушул кезге чейин аныкталбай 

келгендиги; 

4)  когнитивдик лингвистиканын, лингвомаданият таануунун идеялары, 

принциптери, методдору кыргыз тил илиминде ар тараптан бир өңүттө 

системалаштырылып, сыпатталбагандыгы; 

5)  кыргыз тилин менталдык аспектиде изилдөөдө когнитивдик-

лингвистикалык түшүнүктөрдүн жана категориялардын (элес, түшүнүк, 

фрейм, сценарий, схема, гештальт, пропозиция, когнитема ж.б.) кеңири 

колдонулбагандыгы; 

6)  «Адам» концептинин чегинде ядро–периферия, денотация– 

коннотация, баштапкы–туунду, нейтралдуу–эмоциялуу, объективдүү–

субъективдүү, чектүү–аралык ж.б. көрсөткүчтөрдүн милдеттери жана 

касиеттери каралбагандыгы; 

7)  жашоодогу эң маанилүү жандуунун маани-маңызын ой-тутумда 

чагылдырган «Адам» концептинин когнитивдик мазмунун ачып берүү 

зарылдыгы да изилдөөнүн актуалдуулугун айгинелеп турат. 

Диссертациянын илимий программалар жана илимий-изилдөө 

иштери менен болгон байланышы. Тема КР Билим берүү жана илим 

министрлиги каржылаган «Кыргызстандын лингвомаданий объектилери 

учурдагы илимий парадигмалардын контекстинде» (2009-2011-ж.ж.) жана 

«Тилдин полипарадигмалык теориясынын когнитивдик-психолингвистика-

лык жана лингвоэтномаданият таануу аспектилери» (2012-ж.) аттуу 

долбоорлордун алкагында иликтенди. 

Изилдөө максаты жана милдеттери. Иштин максаты - кыргыз 

тилиндеги «Адам» концептинин когнитивдик мазмунун, деривациялык жана 

провербиалдык бирдиктерди лингвомаданият таануу алкагында комплекстүү 

изилдөө.  

Максатка жетүү үчүн төмөнкүдөй бир катар милдеттер коюлду: 

1)  когнитивдик лингвистиканын негиздери, жетишкендиктери менен 

таанышып чыгып, анын жоболорун, категорияларын жана ык-методдорун 

изилдөө объектисине ылайыктап иштеп чыгуу; 

2)  «Адам» концептинин мазмунундагы түйүндүү когнитивдик 

түзүүчүлөрдү ачып берүү максатында кыргыз тилиндеги «Адам» концептин 

репрезентациялоочу лексемаларга лексикографиялык анализ жүргүзүү; 

3)  кыргыз тилиндеги провербиалдык бирдиктердин материалында 

«Адам» концептинин когнитивдик мазмунун ачыктоо;  

4)  «Адам» концептинин талаалык структурасын түзүү, анын борборун 

жана жакабелин аныктоо; 

5)  «Адам» концептинин когнитивдик мазмунун түзгөн элес (ойдогу 

«из», образ), түшүнүк, схема (модель), фрейм, сценарий (скрипт), когнитема 

сыяктуу категориялардын маанисин ачып мүнөздөп чыгуу; 

6)  «Адам» концептинин өнүгүү динамикасын жана анын түшүнүк 

берүүчү көлөмүн анализдөө; 

7)  бул концепттин улуттук (этностук) фреймдик-когнитемалык 

маңызын паремиялардын материалында мүнөздөп, анын ар түрдүү 

касиеттеринин аныкталышын көрсөтүү. 

Изилдөөнүн илимий жаңылыгы төмөндөгү бир катар жагдайлар 

аркылуу түшүндүрүлөт: 

1)  «Адам» концепти изилдөө үчүн тандалып, бул концепттин маңызын 

ачууда когнитивдик, лингвомаданий категориялардын, методдордун жана 

принциптердин колдонулушу, «илимий – демейдеги (көнүмүш)», «илимий – 

поэтикалык», «демейдеги – эмоциялуу», «баштапкы – туунду», «нейтралдуу 

– баалоо», «оң – терс», «жалпы – жеке» ж.б. дихотомиялардын алкагында 

каралып жаткан концепттин мазмуну аныкталды; 

2)  алгачкы жолу бир эмгектин алкагында адам жөнүндөгү, адам 

идеясын имплициттик түрдө (көмүскө) камтыган кыргыз тилинин 

лексикалык бирдиктери, макал-лакаптары, учкул сөздөрү, фразеологизмдери 

топтолуп, системалаштырылып, анализденип чыкты;  

3)  диссертациялык иш «Адам» концептин репрезентациялоочу тилдик 

каражаттарды комплекстүү анализдөөнүн алгачкы кадамын өзүнө камтыды; 

4)  «Адам» концептинин мазмун түшүнүк, пропозиция, когнитема, 

схема, символ ж.б. когнитивдик категориялардын жардамында сыпатталды; 

5)  «Адам» концепти алгачкы жолу дүйнөнүн концептуалдык 

сүрөтүнүн фрагменти катары изилденип, анын кыргыз элинин улуттук 

тилинде объективдешүүсүнүн спецификасы ачыкталды; 

6)  микроталааларды түзүү «Адам» концептинин талаа моделин жана 

адам сөзүнүн семантикалык талаасын түзүүгө алгачкы аракет жасалды. 

Изилдөөнүн практикалык мааниси. Биринчиден, изилдөөнүн 

материалдарын жана негизги жоболорун когнитивдик лингвистика, кыргыз 

тилинин лексикологиясы, паремиологиясы жана фразеологиясы боюнча 

лекциялар курсунда, о.э., кыргыз семасиологиясы жана когнитивдик 

лингвистикасы боюнча элективдүү курстарды окутууда жана атайын 

семинарларды өткөрүүдө колдонууга болот. Экинчиден, изилдөөнүн 

натыйжалары лингвомаданият таануу, лексикалык семантика, 

психолингвистика, социология боюнча изилдөөлөрдө колдонулушу мүмкүн. 

Үчүнчүдөн, кыргыз элинин изилденип жаткан кубулушка карата мамилесин 

чагылдырган айрым тыянактар ар түрдүү типтеги жарнамалык жана 

идеологиялык тексттерди түзүүдө база катары кызмат кыла алат деген 

ойдобуз.  

Коргоого коюлуучу жоболор: 

1.  Концепт реалдуу чындыктын белгилүү бир фрагменти жөнүндөгү 

түшүнүктөрдүн системасын чагылдыруучу менталдык-когнитивдик түзүлүш 

катары кабыл алынат жана аны изилдөө анын тилдик репрезентанттарынын 

мазмундук мүнөздөмөлөрүн ачып берүүдө турат.Кыргыз лингвистикасында 

биз тандап алган концепт өзүнчө объект болуп изилдене элек. Анын 

репрезентативдери когнитивдик-тилдик өңүттө атайын каралууга тийиш. 

2.  «Адам» - семантикасы түркүн элементтерге ээ, көп булактуу, 

кеңири таркалган концепт. Ал предметтик, образдык, аксиологиялык 

компоненттерден турат. Анын көп элементтүүлүгү тиешелүү денотаттын 

жашоодогу орду, мааниси жана баалуулугу менен түшүндүрүлөт. 

3.  Кыргыздын көптөгөн паремияларында жана эпитеттеринде адамдын 

түркүн кулк-мүнөзү, кыял-жоругу, жүрүм-туруму, сырткы келбети ж.б. сын-

сыпаты мүнөздөлөт, демек, ал кыргыз элинин күндөлүк практикалык 

баалуулуктарынын катарына кирет. 

4.  «Адам» концепти көп катмардуу жана көп деңгээлдүү. Ал кыргыз 

тил ээлеринин аң-сезиминде “адам, киши, инсан, пенде, тирүү жан”, “Адам 

сөзү Алла Таала, Адам ата менен Обо энени жараткандан кийин пайда 

болгон” сыяктуу концептуалдык белгилер аркылуу берилүүчү, концепттин 

өнүгүүсүн чагылдырган когнитивдик катмарларды өзүнө камтыйт. 

5.  Паремияларды концептуалдык анализдөө концепттин мазмунун 

лексикографиялык интерпретацияларга салыштырмалуу бир кыйла кеңейтип 

жиберет, эл тарабынан иштелип чыккан ойлордун жыйындысы 

лингвомаданий жалпылык катары паремияларда орун алат. Эмгекке 

байланыштуу лексемалар, фразеологиялык сөз курамы жана макал-лакаптар 

кишинин менталдык дүйнөсүн чагылдырат. Улуттук түшүнүктөрдү ар 

түрдүү когнитивдик түзүлүштөр (фрейм, сценарий, когнитема ж.б.) 

уюштурат. 

6.  «Адам» концептинин, анын ичинде адам сөзүнүн семантикалык 

талаасынын борбордук лексемалары катары киши, инсан, пенде, жан, жаран 

сөздөрү кызмат кылат, ал эми семантикалык талаасынын перифериясына 

“персона”, “индивид”, “субъект” ж.б. көптөгөн түшүнүктөр кирет. 

Автордун жеке салымы. Теманын, багыттын тандалышы, материал 

жыйноо, системалаштыруу, чечмелөө жана жалпылоо изденүүчү 

тарабынан жекече аткарылды. Сунушталган ой-пикирлер, көз караштар, 

изилдөөдөн алынган илимий корутунду, жыйынтыктар диссертанттын 

өзүнө таандык.  

Изилдөөнүн апробацияланышы. Диссертациялык изилдөөдөн 

алынган тыянактар жана жоболор Заманбап эл аралык университетинин 

тилдер кафедрасынын отурумдарында 3 жолу, окутуучуларынын илимий-

практикалык конференцияларында 2 жолу жана эл аралык, республикалык, 

регионалдык конференцияларда 4 жолу автор тарабынан жасалган 

докладдарда баяндалган. 

Иш ошол эле университеттин тилдер кафедрасынын кеңейтилген 

отурумунда ар тараптан талкууланып, коргоого сунушталды. 

Диссертациялык изилдөөнүн жыйынтыктарынын толук 

жарыяланышы. Изилдөөнүн мазмунун чагылдырган 19 макала 

жарыяланып, анын ичинен Кыргызстанда РИНЦ индексине кирген 

басылмаларда 8 макала жана чет элдик индекстелген (РИНЦ, Scopus) 

илимий басылмаларда 11 макала жарык көрдү.  

Диссертациялык эмгектин түзүлүшү. Эмгек киришүүдөн, үч баптан, 

корутундунан, пайдаланылган адабияттардын тизмесинен турат жана 

тиркемелер берилген. Колдонулган адабияттардын тизмеси 179 аталышты 

камтыйт. Иштин жалпы көлөмү- 303 бет. 

ИЗИЛДӨӨНҮН НЕГИЗГИ МАЗМУНУ 

Киришүүдө изилдөөнүн актуалдуулугу негизделип, объектиси, 

предмети, максаттары, милдеттери көрсөтүлүп,илимий жаңылыгы, коргоого 

коюлуучу негизги жоболор аныкталган, ошондой эле колдонулган ыкмалар, 

изилдөөнүн практикалык мааниси белгиленген. 

“КОНЦЕПТУАЛДЫК ИЗИЛДӨӨЛӨРДҮН НЕГИЗДЕРИ” деп 

аталган 1-бап когнитивдик лингвисткада антропологиялык маселелердин 

берилишине, лигвомаданият таануунун негизги проблемаларына арналган.  

Бул бапта адабияттарга обзор берилип, тилдин азыркы учурдагы 

антропоборбордук парадигмасындагы когнитивдик лингвистиканын, 

лингвомаданият таануунун жалпы жоболору, түрдүү көз караштар талданып, 

иште колдонулуучу менталитет, менталдуулук, концепт, концептосфера, 

фрейм, сценарий, когнитема ж.б.сыяктуу негизги терминдердин илимий 

изилдөөлөрдөгү аныктамалары чечмеленет, о.э., когнитивдик лингвистикада 

концептти изилдөөнүн азыркы абалына сереп салынат.  

1.1. Когнитивдик лингвистикада антропологиялык маселелердин 

берилиши жөнүндө. Өткөн кылымдын аягынан тартып тил илиминдеги 

басымдуулук кылып жүргөн системалык-структуралык жана статикалык 

парадигманын ордуна «Бардык нерсе адам аркылуу аныкталат» деген 

статусту адамга кайрадан ыйгарган жана адамды дүйнөнүн борборунан орун 

алдырган антропоборбордук, функционалдык, когнитивдик жана 

динамикалык парадигма келди. Антропоборбордук парадигма – бул 

изилдөөчүлөрдүн кызыгууларынын таанып-билүүнүн объектисинен 

субъектисине карай өтүүсү, б.а., адам түшүнүгүнүн тилде анализдениши же 

тилдин адам аркылуу талдануусу.Буга ылайык атайын илимий багыттар 

пайда болууда. Алсак, лингвистикалык антропология же 

антрополингвистиканын пайда болуусу туурасында 2004-жылы Улуу 

Британиянын, Германиянын, Польшанын, Россиянын жана Украинанын 

белгилүү термин таануучулары кол койгон “Белосток манифестинде” 

жарыяланган. Бул тармактын негиздөөчүлөрү катары америкалык 

илимпоздор (Жорж Лакофф, Рональд Лангакер, Рэй Жакендофф ж.б.) 

эсептелет.  
Когнитивдик лингвистика Америка, Европада пайда болуп, аталган 

багытта Россияда да фундаменталдуу изилдөөлөр жүргүзүлгөн. 

Когнитивдик лингвистиканын түптөлүшүн, өнүгүшүн, таралышын жана 

салааланышын орус лингвисти Е.С. Кубрякова атайын изилдеп чыккан 

[Кубрякова, 1994, 1997, 1999, 2004].  

Когнитивдик лингвистиканын Россияда түптөлүшүнө 

Н.Н. Болдыревдин «Когнитивдик семантика» аттуу китеби баалуу салым 

кошту [Тамбов, 2001]. Когнитивдик лингвистиканын предмети, көлөмү, 

түзүлүшү, илимий-методологиялык аппараты кийин да көптөгөн 

илимпоздордун изилдөө объектиси болуп калды [Р.И. Розина, 1994, 

В.З. Демьянков, 1994, А.А. Худяков, 1996; Р.М. Фрумкина, 1996; И.Б. Рузин, 

1996; А.Н. Баранов, Д.О. Добровольский, 1997, 2008; Н.Н. Болдырев, 1998, 

1999, 2004; В.А. Маслова, 2004; З.Д. Попова, И.А. Стернин, 2002, 2003, 2004, 

2007 ж.б. ].  

Когнитивдик лингвистика Кыргызстанда да түптөлүп, өркүндөй 

баштады. Когнитивдик лингвистиканын методдору, ыкмалары, идеялары, 

илимий аппараты конкреттүү материалдын негизинде колдонулуп, бир катар 

табылгалар, натыйжалар пайда болду [М.Ж. Тагаев (2003, 2004, 2005); 

М.И. Лазариди, 2005; К.З. Зулпукаров, 2005, 2011; З.К. Дербишева, 2010; 

А. Абдулатов, 2008; С.Б. Эргешова, 2009, 2010; Б.Т. Борчиева, 2008; 

Ы.А. Темиркулова, 2005, 2006, 2007,2010; Л.И. Дрофа, 2009; 

Г.Ш. Абдразакова, 2009, 2010]. М.Ж. Тагаев когнитивдик-лингвистикалык 

анализди морфемика менен дериватологияга карата, М.И. Лазариди 

психикалык абалды (коркуу, кыжырлануу, сүйүнүү ж.б.) билгизүүчү 

каражаттардын номинативдик-функциялык бөтөнчөлүктөрүнө 

байланыштуу, А. Абдулатов менен С.Б. Эргешова лингвопаремиологияга, 

Ы.А. Темиркулова портреттик лексиканын айрым концепттерине карата 

жүргүзсө, Л.И. Дрофа «Ключевые понятия когнитивной лингвистики» аттуу 

эмгегинде [Ош, 2009] бул тармактын теориялык негиздерин ар кыл 

өңүттөрдө талдап чыккан. 

Лингвомаданий багытта улуттук концептосферанын бөтөнчөлүктөрү 

бир же бир нече тилдин материалында изилденет. Изилдөө маданияттан аң-

сезимге карай аткарылат. Бул багыттын тарапкерлери катары 

Ю.С. Степанов, В.А. Маслова, В.И. Карасик, В.В. Красных ж.б. 

окумуштууларды атап өтүүгө болот.  

Лингвокогнитивдик багытта дүйнө жөнүндөгү билимдердин негизин 

концепт түзөрү, концептти менталдык информациянын бирдиги жана 

социумдун концептосферасына чыгаруучу «эшик» катары аныкталат. Бул 

багыттын тарапкерлери (Е.С. Кубрякова, З.Д. Попова, И.А. Стернин, 

В.Н. Телия ж.б.) концепттердин алкактык моделдерин иштеп чыгышып, 

«борбор-жакабел» (ядро-периферия) түрүндө беришкен. 

Илимде когнитивдик лингвистиканын төмөндөгүдөй тармактары 

жиктелип жүрөт: 

1.  Маданият таануучулук багыт. Мында ар түрдүү илимдердин 

негизинде концепттер маданияттын элементтери катары бааланат 

(Ю.С. Степанов).  

2.  Линговомаданият таануучулук багыт (лингвокультурологиялык 

багыт). Тилдик бирдиктер атаган концепттер бул учурда улуттун тилдик да, 

маданияттык да элементи катары каралат (В.И. Карасик, Г.Г. Слышкин, 

Г.В. Токарев, С. Ибрагимов, З.К. Дербишева, А.А. Жапанов, А. Абдулатов 

ж.б.) 

3.  Психолингивистикалык жана когнитивдик-педагогикалык 

багыт (И.А. Зимняя, А.А. Леонтев, Б.В. Колшанский, Н.Д. Арутюнова ж.б.). 

4.  Этномаданий багыт (Т.А. Фесенко, К.З. Зулпукаров, 

Л. Жусупакматов, С. Сейитбекова, В.Б. Суркеева ж.б.).  

5.  Психика-эмотивдик багыт (Н.А. Красавский, В.И. Шаховский, 

М.И. Лазариди ж.б.). 

6.  Улуттук-менталдык багыт (В.В. Колесев, В.М. Касевич, 

О.А. Леонтович, О.Н. Чарыкова ж.б.). 

7.  Логикалык багыт (Н.Д. Арутюнова, Р.И. Павиленис). Мында 

концепттерди талдоо логикалык методдор, ыкмалар аркылуу жүргүзүлөт. 

Алардын анализи түздөн-түз тилдик формага баш ийбейт. 

8.  Семантика-когнитивдик багыт (Е.С. Кубрякова, Н.Н. Болдырев, 

Е.В. Рахмилина, Е.В. Лукашевич, А.П. Бабушкин, З.Д. Попова, 

И.А. Стернин, Б.В. Быкова). Изилдөө «семантикадан концептке» багыты 

боюнча жүргүзүлөт. 

9.  Философиялык-семантикалык багыт (А.В. Кравченко). Мында 

тилдик каражаттар таанып-билүүнү уюштуруучу белги катары сыпатталат.  

Ар бир багыт өзүнчө түптөлүп калган. Ар биринин өзүнүн принциптери 

бар. Баарын бириктирчү идея – концепт.  

1.2. Лингвомаданият таануу илиминин негизги проблемалары. 

Азыркы лингвистикада лингвомаданият таануу проблематикасына арналган 

бир нече эмгектер пайда болду, аларда көптөгөн окумуштуулардын ой-

пикирлери камтылган. Уорф Сепирдин гипотезасына ылайык, 

лингвомаданият таануу – бул улуттук-маданий объектилерди тилде 

чагылдырылган маданий баалуулуктардын функционалдык системасы 

катары бүтүндөй теориялык жактан сүрөттөп жазууга арналган изилдөө 

болсо, Е.О. Опаринанын аныктамасы боюнча, ал - улуттук тилдеги 

маданияттын өзгөчөлүктөрүн окутуп-үйрөтүүчү гуманитардык илим.  

Лингвомаданият таануу проблемалары Волгоград мектебинин 

илимпоздору В.И. Карасик жана Е.И. Шейгал тарабынан иштелип чыгууда. 

Е.И. Шейгал менен В.А. Буряковскаянын эмгегинде лингвомаданият таануу 

“дүйнөнүн концептуалдык сүрөтүнүн айрым объектилерин жана аларды 

этностук көз карашта коомдук аң-сезим жана тил аркылуу түшүнүүнү” 

окутуп-үйрөтүүчү дисциплина катары аныкталат [Шейгал, Буряковская, 

2002].  

Лингвомаданият таануу илиминин келип чыгуу тарыхы узак мезгилди 

камтыйт. Бул илимдин өз алдынча илимий тармак катары калыптануусунда 

батыш, орус окумуштууларынын эмгектери, орус окумуштууларынын 

ичинен В.А. Маслованын «Лингвокультурология» аттуу эмгеги зор мааниге 

ээ [Маслова, 2001: 9, 30, 32]. Ал эми Кыргызстанда лингвомаданият таануу 

илимине байланыштуу ири материал, бул илимий тармактын багыттары, 

проблемалары, жалпы эле теориялык негиздери С. Ибрагимовдун 

“Лингвокультурология – тилдик маданият таануу” аттуу эмгегинде 

берилген. Кыргызстанда бул илимий багыттын үстүнөн С. Ибрагимов, 

К.З. Зулпукаров, З.К. Дербишева, М. Дж. Тагаев, У. Камбаралиева, 

П. Кадырбекова, Л. Дрофа, Э. Төлөкова ж.б. илимпоздор эмгектенген. 

1.3. Концепт жана анын изилдениши. Концепт - ой жүгүртүүчү, 

байкоо жүргүзүүчү мүнөзгө ээ болгон категория жана анын бул өзгөчөлүгү 

изилдөө ишибизде кеңири мейкиндикти жаратты.  

Россияда концепт термини алгач С.А. Аскольдов-Алексеев тарабынан 

1928-жылы колдонулган. Окумуштуу концептти көптөгөн жандуу жана 

жансыз нерсенин, кыймыл-аракеттин ойго таандык функциясынын ой 

жүгүртүүгө болгон катышынан пайда болгон ой түзүлүшү катары аныктаган 

[Аскольдов, 1997: 143,22]. 

Тил илиминде «концепт» термини (изилдөөчүлөр: Ю.Д. Апресян, 

Ю.С. Степанов, Е.С. Кубрякова, А.Д. Шмелев, Н.Д. Арутюнова, 

И.А. Стернин, Н.Н. Болдырев, В.И. Карасик, ж.б.; чет өлкөлүк 

изилдөөчүлөр: А. Вежбицкая, Р. Джакендофф, Дж. Лакофф, Р. Лангакер, 

У. Чейф ж.б.; ал эми кыргызстандык окумуштуулар: М.Дж. Тагаев, 

К.З. Зулпукаров, З.К. Дербишева, К. Абыканова, Э.Т. Төлөкова, А. Бутешова 

ж.б.) бүгүнкү күнгө чейин так аныктамага ээ боло элек. Алсак, окумуштуу 

В.И. Карасик концептке: «Концепт - бул адамдын акыл-эсинде маанилүү 

маалымат катары баамдалган тажрыйбанын үзүндүсү, эсте сакталган 

менталдык маалымат»; «адам баласы өз жашоо турмушунда башынан 

өткөргөн кандайдыр бир маалыматтын фрагменти» [Карасик, 1997: 81-86] 

деген аныктаманы берген. Ошондой эле концепттин А.Соломоник, 

Ю.С. Степанов, В.В. Колесов, А.А. Залевская берген аныктамалары бар. 

Бизокумуштуу В.И. Карасиктин концептке берген аныктамаларын толук 

кубаттайбыз. Анткени когницияны (аңдап-туюу процессин) изилдегенде, 

кандай гана түшүнүк болбосун, анын аң-сезимде туюлуу, тилде чагылуу 

өзгөчөлүгүн анализдөөгө болот.  

Казак окумуштуулары да концептология багытында (С.Е. Исабеков, 

З.К. Ахметжанова, Э.Д. Сулейменова, К.М. Абишева, Л.В. Екшембеева ж.б.) 

көптөгөн изилдөөлөрдү жүргүзүшкөн. Алардын ичинен Г.М. Алимжанова 

концептке мүнөздүү лингвокогнитивдик жана лингвомаданий түшүнүктүн 

чегин аныктоо менен, «Лингвокогнитивный и лингвокультурный подходы к 

пониманию концепта не являются взаимоисключающими: концепт как 

ментальное образование в сознании индивида связан с концептосферой 

социума, т.е. в конечном счете, с культурой, а концепт как единица 

культуры есть фиксация коллективного опыта...» деген аныктамасын 

беришкен [Төлөкова, 2012: 22]. 

Биздин оюбузча, концепт, биринчи кезекте, мазмунуна бизди курчап 

турган дүйнөгө байланыштуу жалпы маалыматты камтыган бирдик 

болсо, экинчиден, улуттук маданиятта сакталуучу, топтолуучу, 

муундан-муунга өтүп, өздөштүрүлүүчү касиетке ээ менталдык бирдик 

катары каралышы шарт.  

Концептке мүнөздүүбелгилерге төмөнкүлөр кирет: 

1. концепт - адамзаттын идеалдуу түрдө элестетүүсүнүн сөз түрүндөгү 

вербалдуу жана вербалдуу эмес чагылышы; 

2. концепт - маалымат билимин иштеп чыгууда, сактоодо жана аны 

муундан-муунга өткөрүп берүүдө кызмат кылган негизги бирдик; 

3. концепт - кыймылдуу мүнөзгө ээ болгон конкреттүү функцияны 

аткаруучу бирдик; 

4. концепт – маданияттын негизги уячасы [Попова, Стернин, 2010: 66]. 

1.4. Концептуалдык изилдөөлөрдүн азыркы абалы. Концепт 

термининин маанилик жактан ачык эместиги, анын чегинин даана 

аныкталбагандыгы, илимий адабияттарда жалпыга маалым, универсалдуу 

аныктамасынын жетишпегендиги концептуалдык изилдөөлөрдө айрым 

тактоолорду жана толуктоолорду талап кылат. Муну С.А. Аскольдов 

(Алексеев), Ю.С. Степанов, Е.С. Кубрякова, В.И. Карасик ж.б. россиялык 

белгилүү лингвисттердин эмгектери да тастыктайт. 

Концепт терминин ар бир окумуштуу өзүнчө чечмелейт. Алсак, 

А. Вежбицкая биринчилерден болуп концептке төмөнкүдөй аныктама берет: 

«Это объект из мира “Идеальный”, имеющий имя и отражающий 

определенные культурно-обусловленные представления человека о мире 

“Действительность”» [Вежбицкая, 1997:416]. 

З.Д. Попова, И.А. Стернин концептти билимди чагылтуучу структура 

катарында карашса, В.Н. Телиянын ою боюнча, концепт – бул «все то, что 

мы знаем об объекте во всей экстензии этого знания». Концепт – объект 

тууралуу билимдердин толук жыйындысы [Телия, 1988:173].  

Мындан сырткары концепттин Д.С. Лихачев [Лихачев, 1997:281], 

А.П. Бабушкин, Н.Д. Арутюнова, В.В. Красных берген аныктамалары да 

бүгүнкү когнитивдик лингвистикада кеңири тараган жана изилдөөчүлөр 

аларга таянышат. 

Жогоруда айтылган ойлорго таянуу менен концепт – маалыматты 

сактоонун, иштеп чыгуунун жана топтоонун маданий феномени, балким, эң 

кыска логикалык мүнөздөмөсү, анын универсалдык дефинициясы болот деп 

ишеничтүү айтууга болот. Демек, концепт – дүйнөнүн тилдик сүрөтү 

боюнча маалыматтарды топтоочу жана сактоочу конструктивдик 

түшүнүк. Анын маанилик көлөмүндө түшүнүк, фрейм, гештальт, 

пропозиция, прототип, сценарий, элес, символ ж.б. семантикалык 

категориялар орун алган (Н.Н. Болдырев, З.Д. Попова, И.А. Стернин, 

Л.И. Дрофа). 

Азыркы учурда тил теориясында окумуштуулар тарабынан изилденген 

бир канча концепттер бар. Алсак, У.Д. Камбаралиеванын «Темпоральная 

категоризация в концептуальной картине мира» деген монографиясы 

дүйнөнүн концептуалдык сүрөтүнө байланыштуу теориялык маселелерди 

терең изилдөөгө арналган [Камбаралиева, 2013: 490]. О.В. Кошманова 

«Концепт скромность в русской, американской и иранской 

лингвокультурах» деген диссертациясында бул элдердин маданиятындагы 

аталган концептке комплекстүү мүнөздөмө берилет. 

З.К. Дербишеванын «Ключевые концепты кыргызской 

лингвокультуры» аттуу монографиясы фундаменталдык эмгек катары 

саналат. Ал азыркы лингвистиканын когнитивдик багытынын нугунда 

аткарылган.  

Орус тилдик дүйнө сүрөтүндөгү «Турмуш, жашоо» концепти 

О.А. Ипанованын эмгегинде лингвомаданият таануу жана 

лексикографиялык аспектиде каралат [Ипанова, 2005: 7-10]. 

А.В. Трофимованын от (огонь) концептине арналган ишинде концепт 

түшүнүгүн илимий чечмелөөдөгү аналитикалык сүрөтү толук көрсөтүлөт 

[Трофимова, 2005: 10-21]. 

Г.А. Абыканова «Концепт вода/суу в русском и кыргызском языках» 

деген диссертациясында вода/суу концептин орус жана кыргыз тил 

өкүлдөрүнүн аң-сезиминдеги маңызын салыштырмалуу тил илиминин прин-

циптерине жана идеяларына таянып сыпаттайт [Абыканова, 2012: 5-10]. 

А.Р. Бутешова «Концепт жизнь в русской и кыргызской языковой картине 

мира» деген ишиндежизнь/өмүр концептинин орус жана кыргыз тил 

өкүлдөрүнүн аң-сезиминде чагылышын көрсөткөн [Бутешова, 2012: 3-5].  

Изилдөөнүн экинчи бабы “Изилдөөнүн материалдары жана 

методдору” деп аталып, бул бапта изилдөөнүн объекти, предмети, ошондой 

эле материалдары жана методдору жөнүндө маалыматтар берилет. 

 Изилдөө объектиси болуп кыргыз тилиндеги «Адам» концептине 

тиешелүү тилдик, провербиалдык бирдиктер саналат. 

Изилдөө предмети катары тилдеги «Адам» концептине таандык, аны 

репрезентациялоочу когнитивдик, тилдик, провербиалдык каражаттар 

тандалып алынды. 

2.1. “Изилдөөнүн булактары жана лексика-семантикалык 

бирдиктер” деп аталган параграфта анализдин материалдары катары 

кыргыз элинин макал-лакап, учкул сөздөр жыйнактарынан бүтүндөй иргеп 

алуу ыкмасынын негизинде түзүлгөн картотека кызмат кылат. Бул 

изилдөөнүн картотекасында 835 провербиалдык бирдик бар. Алардын 

563үндө адам лексемасы, 257синде киши лексемасы, алтоондо жан 

лексемасы, бешөөндө пенде лексемасы, төртөөндө адамдык, адамчылык, 

адамча лексемалары катышкан. 

Коюлган милдеттерди аткаруу үчүн төмөнкү ыкмалар колдонулду:  

I. Диссертациялык иште сүрөттөп жазуу методдорунун бири – 

лингвистикалык байкоо методу колдонулду. Бул методдун жардамы менен 

«Адам» концептинин изилденип жаткан белгилүү бир категориясына 

таандык тилдик фактылар тексттерден, ар кыл булактардан бөлүнүп алынды.  

II. Изилдөөнүн бардык этаптарында анализденип жаткан бирдиктерге 

карата байкоо, топтоштуруу, сыпаттама, интерпретациялоо, моделдештирүү, 

саноо ыкмалары, ошондой эле ачкыч сөзүн тандап алып, анын 

семантемаларын изилдөө, концептти объективдештирүүчү паремияларды 

анализдөө, ассоциативдик эксперимент ж.б. ыкмалар колдонулду. 

2.2. “Адам” концептинин номинанттарынын жалпы курамы 

тууралуу. “Адам” концептинин сферасы кенен. Ал жалпы адамзатты, жеке 

адамды, анын кыял-жоругун, өңү-түсүн, кыймыл-аракетин, маданиятын ж.б. 

өзгөчөлүктөрүн атоодо колдонулуучу лексикалык бирдиктерди камтыйт.  

“Адам” концепти көп катмардуу, көп компоненттүү мазмунга ээ жана 

төмөнкүдөй бир нече аспектилерде каралат: 1) түшүнүктүк аспекти; 

2) этимологиялык аспекти; 3) деривациялык аспекти; 4) синтаксистик 

аспекти; 5) провербиалдык аспекти; 6) мифтик-магиялык аспекти; 

7) семиотикалык аспекти; 8) текст түзүүчүлүк аспекти.  

Ошентип, “Адам” концептинин номинанттары, өздөрүнүн мүнөзү, 

колдонуу чөйрөсү жана түзүлүшү боюнча көп түрдүү. 

Диссертациянын үчүнчү бабы “Адам” концептинин кыргыз дүйнө 

таанымында лексика-семантикалык жана провербиалдык түрдө 

экспоненттелишин изилдөөнүн негизги натыйжалары” деп аталып, 

антропологиялык концепттерди сыпаттоочу лексика-фразеологиялык жана 

провербиалдык каражаттарды ачыктоого, алардагы когнитемаларды 

аныктоого, чечмелөөгө, аларды лексикографиялык булактардын негизинде 

мүнөздөөгө арналган.  

3.1. “Адам” концептинин философиялык катмарынын мазмуну. 

Философияда адам түшүнүгү иликтенет. Байыркы грек философиясына 

космоцентризм мүнөздүү. Ал кезде философтордун көңүлүнүн борборун 

космос, аалам, дүйнөнүн тек жайы жөнүндөгү көйгөйлөр ээлеген. Ал эми 

орто кылымдарда философиянын өзөгүн теоцентризм түзүп,бардык нерсе 

барып-келип кудайдын кудурети менен түшүндүрүлгөн. Жаңы заман өз 

шаанисин орноткон. Бул доордун философиясына рациоцентризм 

мүнөздүү. Ал эми XIX кылымдын аягындагы, XX кылымдагы философия 

антропоцентризмге ооду десек болот.  

XX кылымда социологиялык, педагогикалык, юридикалык, 

культурологиялык ж.б. антропология өңдүү теориялык багыттар пайда 

болду. Ал эми философиялык багыт катары түптөлүшүнө И. Кант зор салым 

кошкон. Өзүнүн кеңири маалым болгон үч суроосунун («Эмнени таанып 

биле алам?», «Эмне кылышым керек?», «Эмнеден үмүт кылсам болот?») 

башын бириктирип, мунун баары түпкүлүгүндө бир эле «Адам деген ким?» 

деген суроону түзөт деп ырастаган. Демек, байыртан баштап адам 

баласынын сырын ачып, анын жашоосунун түпкү маани-маңызын 

түшүнүүгө аракет кылуунун натыйжасында жаралган идея философиялык 

антропологиянын изилдөө объектиси болот. 

Адам жалпы эле гуманитардык – педагогика, тарых, маданият таануу 

ж.б. илимдердин изилдөө объектиси болуп эсептелет. Философияда адам 

өзгөчөлүгү ар кыл мүнөздө сыпатталып, адамдын элеси түзүлүп, анын кайсы 

бир түрү (архетип) өзгөчө мааниге ээ болуп, өзүнчө философиялык-

антропологиялык окум куралат.  

Философиялык антропологиянын көрүнүктүү өкүлдөрүнүн бири 

В. Брюнинг адам табияты, маңызы жөнүндөгү концепция, окумдарды 

салттык философия же субстанционализм, рационализм, натурализм, 

персонализм, экзистенциализм, иррационализм сыяктуу түрлөргө бөлөт. 

3.2.“Адам” концептинин социалдык-тарыхый жана биологиялык 

катмары. “Адам” концептинин мазмуну социалдык-тарыхый, биологиялык 

концепциялар аркылуу аныкталат. Ушунун негизинде анын дагы бир 

бөтөнчөлүгү - бул концепт социалдык-тарыхый, биологиялык семаларга да 

ээ. Социологиялык сөздүктөрдөгү маалыматтарга ылайык адам баласы 

төмөндөгүчө чечмеленет – “Жердеги тирүү организмдердин жогорку 

баскычы, жашоонун коллективдик жана аң-сезимдүү жолу - анын маңызы. 

Ал - коомдук-тарыхый ишкердиктин жана маданияттын негизги субъекти 

болот. Адамдык ишкердиктин өнүгүүсү аны табигый бүтүндүктү түзүүчү 

субъектке айландырат” [Словарь-справочник “Человек и общество”. 

(Философия). Авторы-сост. Коротец И.Д., Штомпель Л.А., Штомпель 

О.М. Ростов-на-Дону: Изд-во “Феникс”, 1996. – 544 с.]. Адам дагы башка 

биологиялык түрлөр сыяктуу эволюция процессинде калыптанган. Ал 

жаратылыштан бөлүнүп чыкса да, анын бөлүгү болуп кала берет.  

3.3. “Адам” концептинин мифологиялык катмары. Көптөгөн 

булактарда кудай адамды топурактан жууруп, таноосуна үйлөп жан 

киргизип, жердин, андагы жан-жаныбарлардын ээси кылыптыр деген имиш 

айтылган. Бирок илим мындай уламыштарды танган учурлар да жок эмес.  

Адам – бул библия жомокторунда алгачкы адам. Библияда адамды 

кудай жараткандыгы тууралуу эки негизги жомок бар.  

Биринчи жомок боюнча, адам топурактан жана жашоо деминен 

жаралган, анын табияты эки түрдүү (топурактан жасалган дене, кудайдын 

деминен жасалган жан), адам акылдуу, ал баарына ысым ыйгарат делсе, 

экинчи жомок боюнча, жаратылыштагы бардык нерселер, адамдар улуу 

күчтүн “кудайдын сөзүнүн” негизинде, жок нерседен жаралган, адам кудай 

кейпинде, кудай акылдуу, ал адамга ысым берет деп айтылат. Адамдын 

жерден, топурактан жаратылгандыгы көптөгөн элдердин антропогоникалык 

мифтеринде кезигет.  

Аялдын эркектин кабыргасынан жасалышы Библия тексттеринде ачык-

айкын айтылбайт. Бирок бул нерсе шумердик мифологиялык тексттин 

негизинде ынанымдуу чагылдырылат.  

Адам мусулман мифологиясында да алгачкы адам. Библиядагы Адамга 

туура келет. Курандын бир версиясы боюнча, Адамды Аллах ылайдан 

жасаган, дагы бир башка версия боюнча, Аллах аны жердеги чаңдан өзүнө 

жардамчы катары, жер жүзүндөгү нерселерге ат коюу жана периштелерге, 

жин-шайтандарга буйрук берип, жумшоо үчүн жараткан делет.  

3.4. “Адам” концептинин деривациялык катмары. «Адам» 

концептинде деривациялык катмар бар. З.Д. Попова, И.А. Стернин 

«Когнитивдик лингвистика» аттуу китебинде изилденүүчү концепттин 

деривациялык талааларын түзүү керектиги жөнүндө да жазышкан. 

Концептти объективдештирүүчү ачкыч сөз-репрезентантынын 

деривациялык талаасы сөз жасоо боюнча сөздүктүн материалынын 

негизинде түзүлөт [Попова, Стернин, 2001, 24-б].  

Адам, адамсынуу, адамсуу, киши, кишисинтүү, пенде, пендесинүү, инсан 

(бул лексеманын этиштик формасы жок, этиштик форма башка көмөкчү 

этиштердин жардамында уюшулат: инсан болуу) сыяктуу “Адам” 

концептинин ядролук негизги дериваттарынан куралуучу жалпы уңгулуу 

лексемаларды топтоп, каттап, системалаштырып, санап чыктык. 

Анализдөөнүн натыйжасында адам, адамсынуу, адамсуу лексемаларынан ар 

кыл мүчөлөрдүн жардамында төмөнкү 28 уңгулаш сөз түзүлдү:  

Адам сөзү компонент катары катышкан кош сөздөр: - адам-күн,адам-

саат; -зат мүчөсү: адамзат; -бек: Адамбек; -гер+-чилик мүчөсү: 

адамгерчилик; -гер+-чилик+сиз мүчөлөрү: адамгерчиликсиз; -гер+-

чилик+сиз+-дик: адамгерчиликсиздик; -дай: адамдай; -дык: адамдык 

(Жамандыктын каккысын билбейсиң, адамдыктын жакшысын билбейсиң. 

Макал); -жан: Адамжан; -ка-лый: Адамкалый; -кул: Адамкул;-ноо: 

адамноо ;-сат: адамсат; -суу: адамсуу (диалектиде жана оозеки кепте); -

сы+-н-уу:адамсынуу; -сыз:адамсыз; -ча: адамча (Көпчүлүк адамча 

жашабаса – заманың тозок. Макал); -чыл: адамчыл; -чылык: адамчылык 

(Сүттөй сиңген адамчылык – адалдык. Макал). Бул сөздөрдүн баары адам, 

адамсынуу сөздөрүнө туунду мамиледе болушат. 

Киши, кишисинүү лексемаларынан төмөнкү 12 уңгулаш сөз куралды: 

киши сөзү компонент катары катышкан кош сөздөр: киши-кара, киши-миши; 

-лик мүчөсү аркылуу: -м+-сүү: кишимсүү (Кегимди мыктап албасам – 

кишимсип кантип жер басам) ж.б. Аталган мисалдардын баштапкы мааниси 

катары киши сөзүнүн семантикасы саналат.  

Пенде лексемаларынан төмөнкү төрт гана уңгулаш сөз куроого болот: -

лик: пенделик; -чилик: пендечиликж.б. Ал эми инсан сөзүнөн эки гана сөз 

жасоо мүмкүн: -ат: инсанат; -сыз: инсансыз. Бул сөздөн куралган 

лексемалардын саны жок эсе экендигин бул сөздүн кийинчерээк пайда 

болгондугу менен байланыштыруу жүйөлүү туюлат.  

Жогоруда көрсөтүлгөн мисалдар жалпы мүнөздө талданып берилди. 

Алардын көпчүлүгү ар кыл парадигмаларга (микро, мини парадигмаларга, 

кичи топторго) ажырай алышат.  

Анализдөөнүн жыйынтыгында концепттин борбордук дериваттарынын 

арасынан адам лексемасы өтө өндүрүмдүү экендиги байкалды. Бул 

лексемадан 28 сөз формасы түзүлө тургандыгы белгиленди. Ал эми киши 

лексемасынан 12, пенде - 4, инсан лексемасынан болгону 2 сөз жасала 

тургандыгы маалым болду. Жалпысынан бул беш дериваттын жардамында 

концептке тиешелүү 46 уңгулаш сөз уюшулгандыгы аныкталды. 

3.5. Антропологиялык концепттердин этимологиялык катмарына 

сереп. Адам сөзү көпчүлүк тилдерде (англис, белорус, чечен, ингуш, 

эсперанто, поляк, итальян ж.б.) ушул бойдон айтылып жүргөнү жана 

алардын баарында Кудай жараткан жер жүзүндөгү алгачкы жан деген маани 

сакталгандыгы маалым. М. Фасмердин орус тилинин этимологиясы 

сөздүгүндө бул сөздүн этимологиясы берилген эмес.  

Профессор Х. Карасаевдин 1986-жылы жарык көргөн “Өздөштүрүлгөн 

сөздөр: Сөздүк” аттуу эмгегинде биз изилдеп жаткан концепттин адам, 

жаран, пенде, инсан сыяктуу ачкыч сөздөрүнүн төркүнү кыскача берилген. 

[Өздөштүрүлгөн сөздөр: Сөздүк: 1986. 424 б.]. 

Профессор К.З. Зулпукаровдун “Введение в китайско-киргизское 

сравнительное языкознание” деген көлөмдүү эмгегинде аталган концепттин 

айрым экспоненттеринин келип чыгуусунун кызыктуу тарыхы 

чагылдырылган. Мисалы, киши сөзү кытай тилиндеги kè «мейман, 

убактылуу туруучу, жүргүнчү, саякатчы, селсаяк; конок болуу, жет жерде 

жашоо ж.б.» жана shì/shǐ“элчи, өкүл катарында жиберилген адам, эмиссар, 

миссия менен жөнөп кетүү (элчи катарында), өкүл болуу, кызматтык 

тапшырма менен жиберүү; кызматтык орундун көптөгөн аталыштарынын 

курамына кирүүчү тектик сөз” [К.З. Зулпукаров. Введение в китайско-

киргизское сравнительное языкознание. – Бишкек, 2016. – 768 с.]. 

Академик К.К. Юдахиндин 1965-жылы жарык көргөн “Кыргызча-

орусча сөздүгүндө” дагы Х. Карасаевдин сөздүгүндөгү маалыматка окшош 

этимологиялык булактар белгиленген. Аталган эмгекте адам сөзү араб 

тилинен, жаран, бенде сөздөрү иранчадан келип киргендиги айтылган (киши 

сөзүнүн этимологиясы көрсөтүлгөн эмес). 

3.6.Менталдык чөйрөдөгү “Адам” концепти катышкан 

номинативдик бирдиктерди талдоо. “Адам” концепти катышкан 

номиантивдик бирдиктерди талдоо максатындаар түрдүү булактардан 

жыйналган антропологиялык лексиканы белгилүү бир системага жана 

классификацияга ажыратып, иликтөөгө далалат жасадык. Биз аны 

төмөнкүдөй системага бөлүп алдык: 

1. Адамдын айрым кесиптик ишмердүүлүгүн ачыктаган жана 

кызматкерлерди туюндурган тилдик бирдиктер: а) тейлөөчүлүк: 

автоматчик – автоматты тейлөөчү, мончочу, тегирменчи ж.б.; б) ишкана, 

мекеме: администратор, банкир, курьерж.б.; в) талаа, кара жумуш ж.б.: 

жалчы, кетменчи, кошчуж.б.; г) өндүрүүчү кызматкерлер: балчы, 

тандырчы, технологж.б.; д) жол жумушу жана айдоочулук боюнча: жол 

мастери, кайыкчы,паромчу ж.б.; е) мал чарбачылык: жылкычы, зоотехник, 

койчу ж.б.; ж) айыл чарба: агроном, айыл башчы, бригадир ж.б.; 

з)багбанчылык: багбан, бакчачы, бакчы ж.б.; и) устачылык, оңдоп-

түзөтүүчүлүк: барсканчы, өтүкчү, сантехник ж.б. 

2. Адамдын сырткы келбетин туюндурган сөздөр: а) көлөмүн, 

өлчөмүн, формасын: чоң, кичине, муштумдай, тоголок,кодо, жоон ж.б.; 

б)түсүн, өңүн:кара тору, сары, ак жуумал, блондин, сепиклдүү, оймок ооз 

ж.б.  

3. Адамдардын улуттарынын жана түрлөрүнүн/расаларынын 

аталыштары: украиндер, казактар, монголоиддер, австралоиддер ж.б. 

4. Адамдардын аттары: а) флора, фауна жана металлдар аркылуу 

уюшулган адам аттарын билдирүүчү сөздөр: Ышкынаалы, Бүркүт, 

Нарсулуу, Алтынбек ж.б.; б) абстракттуу түшүнүктөр аркылуу берилүүчү 

адам аттары:Таалай, Кеңеш, Илимбек ж.б.; в) ар түрдүү мүнөздөгү адам 

аттары:Токтогул, Алибай, Нурбек ж.б.; г) адамдардын кличкалары (жасалма, 

лакап аттары):Жоке, Бөрүбасар, Тапанча палван, Шрек ж.б. 

5. Адам ээ болгон, адамда катылган абстракттуу түшүнүктөр: акыл, 

бакыт, талант, ар намыс, ыйман, ой, мүнөз, кыял-жорук, эстутум ж.б. 

6. Адам ээ болгон, өзүнө камтыган конкреттүү түшүнүктөр: клетка, 

ткань, кийим (баш, бут кийимдер), нервдер, жүлүн, мээ, без, кан ж.б. 

7. Адамга кам көрүү жана багууда колдонулуучу лексика: багуу, 

сыйлоо, кам көрүү, алпештөө, чачын тароо, эс алуусуна шарт түзүү ж.б. 

8. Адамдын түрдүү ооруларын чагылдыруучу медициналык 

аталыштар: грипп, ичкелте, инфаркт, бронхит, гайморит, котур ж.б. 

9. Адам байыр алуучу жана күн кечирүүчү объектилер же адамдын 

турак-жайлары: үй, боз үй, чатыр, үңкүр, вагон, космос кемеси, кепе, ж.б. 

10. Адамдын кийим-кечеси: шым, көйнөк, тон, костюм, футболка, 

куртка, байпак, калпак, халат, джемпер, майка, джинсыж.б. 

11. Адамды эркелетүүдө же аларга жалынууда колдонулуучу 

лексика: күчүгүм, тай, кулунум, алтыным, чырагым, козу ж.б.  

12. Адам идеясын берген тилдик бирдиктер же “Адам” 

концептинин гипонимдери: конок, дос, конкурсант, өкүл, мүнүшкөрж.б. 

13. «Адам» концепти катышкан антропонимдер жана уруулардын 

аттары: Абакир, Тоголок Молдо, Айтматов,адигине, тагай, саяк ж.б.  

14. Антропонимдердин негизинде келип чыккан топонимдер же 

тескерисинче топонимдердин негизинде пайда болгон антропонимдер: 

Бөкөнбаев - Тоң районунун борбору, Жалалабад, Горький шаарлары, Манас 

району, Ажыке–жайлоо, Лаптевдер деңизи, Беринг кысыгы ж.б. 

15. Адамдын туугандык байланышын жана үй-бүлөсүн атаган 

лексика: а) үй-бүлө мүчөлөрү: ата, кыз, небере ...; б) үй-бүлөдөгү абал: 

бойдок, ажырашкан, үйлөнгөн/үйлөнбөгөн, кара далы ж.б.; в) жубайлык 

мамиле:күйөө, жубай, зайып ж.б.; г) кайын-журт: кайнене, кайнага, балдыз 

ж.б.; д) туугандык катнаш: бир тууган, аке, жезде ж.б. 

16. Адамдын дене түзүлүшүн чагылдырган лексика: а) дене 

мүчөлөрү: баш, кулак, бут, жамбаш ж.б.; б) органдары жана денесинде 

орун алган заттар: жүрөк, өпкө, боор ж.б.; в) сөөк системасынын 

аталыштары: баш сөөк, моюн омурткалары,далы ж.б. 

17. Адамдарга кайрылууда колдонулуучу сөздөр: а) эркектере:мырза, 

сэр, таксыр ж.б.; б) аялдарга:айым, чоң кыз, мадамж.б.; в) жыныстык 

катнашты атоочу сөздөр:аял, эркектана ... 

18. Адам сөзү ысымдарда:Адамкалый,Кишимжан, Адамалиев ж.б. 

19. Адам аттарына коюлган объектилер: а) окуу жайлары:Ч. 

Айтматов, А. Макаренко, С. Киров, К. Тыныстанов, И. Арабаев ж.б.; б) 

көчөлөр: алар абдан көп, мисалы, Раззаков, Салиева көчөлөрү . 

20. Адамдардын тобун же бир нече адамды туюндурган бирдиктер: 

жапа тырмак; жумурай журт; жамаат, жек-жаат; эл, калк, ассоциация, 

альянс, Жогорку Кеңеш, рота ...; ыйын, кеңешме, курултай, отурум ж.б.  

21. Адамдагы системалардын аталыштары: скелет (сөөк, таяныч) 

системасы, булчуң системасы, нерв системасы, көрүү системасы ж.б.  

22. Адамдын инсандык сапаттары: а) позитивдүү оң моралдык 

сапаттар: гумандуулук, адамгерчилик, токтоолук ж.б.; б) коомдогу терс 

моралдык сапаттар: кекирейгендик, эки жүздүүлүк, оройлук ж.б.; в) 

коомдогу пайдалуу сапаттар: эрктүүлүк, чечкиндүүлүк, патриоттуулукж.б. 

23. “Адам” концептинин негизги репрезентанттарынын этиштик 

формалары: адам болуу, адамсынуу, адам кылуу, кишисинтүү ж.б.  

24. Адамды мүнөздөөчү өзгөчө эпитеттер: сакадай бою сары алтын, 

көк жал, кабылан, айкөл, жаны жок, ташмылтык (говор)ж.б. 

25. Адамдын апендичилигин, өзгөчө кылык-жоруктарын 

чагылтуучу бирдиктер: жыгылган ооганга күлөт; жылан өлтүрөйүн десе, 

таш алып бербейт, кара суудан каймак алат ж.б.  

26. Адамдардын тобуна, көпчүлүккө кайрылууда колдонулуучу 

бирдиктер: туугандар, жоро-жолдоштор, жердештер, тургундарж.б. 

27. Адамдын маданий баалуу мурастары: пейили – меймандостук, 

адеби – угармандык, алкоосу – “кем болбо”, ардактуусу – кесип, коргоочусу 

– мүнөз, жумшагы – көңүл, бермети – Ысык-Көл, бешиги – Ала-Тоо, ыйыгы – 

Жараткан, башчысы – хан, урааны – кыргыз-Манас, байлыгы – сөз ж.б. 

28. Этномаданий маалыматтар камтылган адамга тиешелүү 

түшүнүктөр:киши болуп отуруу (мандаш урунуп отуруу); киши-кара. 

29. Адамдардын (кыргыздардын) каада-салтын билдирген тилдик 

бирдиктер: тушоо кесүү, жентек, сүннөт той, аш берүү, эт тартуу ж.б. 

30. Адамдардын (кыргыздардын) ырым-жырымын чагылдырган 

тилдик бирдиктер: ысырыктоо, кирнелөө, дем салуу, сук-суктоо, тумар 

тагуу, малга эн салууж.б. (С.Рысбаев. “Кут билим”).  

31. Адамдардын (кыргыздардын) тамак-ашынын аталыштарын 

туюндурган лексемалар: оромо, аш, шорпо, беш бармак, чучук, аталаж.б. 

32. Адам идеясын жаныбарлардын аталыштары аркылуу 

чагылдырган бирдиктер: карышкыр - алдым-жуттум, ач көз адам, түлкү - 

куу, митаам, көз боемочу адам, аюу - копол, олдоксон адам ж.б. Булардын 

баарында коннотативдик өтмө, эмоционалдык-экспрессивдүү маани бар. 

3.7. Антропологиялык алкактагы негизги түшүнүктөр. Мында 

антропологиялык алкактагы негизги түшүнүктөр аркылуу адамзатка 

байланыштуу терминге, кээде туруктуу сөз айкаштарына айланган тилдик 

бирдиктердин маанилерин кыскача чечмелеп, аларды классификациялап, 

түрдүү өзгөчөлүктөрүн, касиеттерин ачыктап берүүгө аракет жасалды.  

1. “Адам” концептине байланыштуу айрым диний жана 

мифологиялык түшүнүктөргө төмөнкүлөр кирет: 1) Адам ата; 2) Адам 

Кадмон - (евр. adam qadmön, “алгачкы Адам”, “алгачкы адам баласы”); 

3)Агач киши – карачай жана азербайжан мифтеринде (меша - адам) “токой 

адамы”; 4) Ажина - тажиктердин, өзбектердин, каракалпактардын, 

кыргыздардын, бир жагынан казактардын мифологиясында жин-шайтандар, 

арам күчтөр. 5) Жин – мусулман мифологиясындагы шайтан. 6) Перизаада – 

пери тектүү, периден төрөлгөн бала, киши. 7) Суу пери ж.б. 

2. “Адам” концептине байланыштуу юридикалык түшүнүктөр:  

1) Адамдын жана гражданиндин укуктарынын декларациясы. 2) Адам-

күнү - жумуш убактысын эсептөө өлчөмү. 3) Адам-саат - өндүрүштөгү 

жумуш убактысын эсептөөдөгү чен бирдиги. 4) Жак – жарандык укуктун 

субъектиси болгон адам же жамаат. 5) Жаран - расмий түрдө тигил же бул 

мамлекеттин туруктуу тургуну.  

3. “Адам” концептин ачыктаган илимдер жана багыттар. Бул 

илимдер менен багыттардын катарына антропогенез, антропологизм, 

антропология, антропонимика, антропософия, антропоцентризм, 

анатомия, физиология, гигиена кирет. Иште булардын баарысы кыскача 

мүнөздөлүп, мисалдар келтирилген. Ошондой эле адамга байланыштуу бир 

нече илимдер бар: адам таануу, социобиология, биология, тарых, 

онтопсихофизиология, логика, эмбриология, этика ж.б.  

4. Адам жөнүндөгү түрдүү концепциялар, багыттар. Булар негизинен 

эки тпоко бөлүнөт: а) биологизатордук концепция:1) Расизм; 2) Социал-

дарвинизм; 3) Социобиология;4) Психологизм; 5) Натурализм ж.б.; б) 

социологизатордук концепция:1) Конвенционализм; 2) Социализм; 3) 

Панлогизм; 4) Социологиялык дуализм.   

5. “Адам” концептинин негизги экспоненттери: 1) Адам – 1. Акылы, 

ойлоо, сүйлөө жөндөөмдүүлүгү бар, өндүрүш куралдарын жасап жана эмгек 

процессин пайдалана билген жан, киши. 2. Жогорку моралдык жана 

интеллектуалдык касиеттерди өзүнө топтогон, жакшы сапаттары бар киши. 

3. Бой тарткан, акыл-эси, билими бар, колунан иш келген киши (өспүрүм, 

жаш адамдарга карата). 2) Адамзат - 1. Киши, адам баласы. 2. Эл-журт, 

бүткүл адам баласы. 3) Киши - 1. Ойлоо, сүйлөө жөндөмдүүлүгү бар, акыл-

эстүү жан, адам. 2. Аң-сезимдүүлүгү, жөндөмдүүлүгү, кишилик сапаты бар 

адам. 4) Инсан - жеке адам (личность).  

6. Курамында адам, киши лексемалары катышкан, белгилүү бир 

бүтүн түшүнүктү билдирген кош сөздөр:1) Адам ата – диний түшүнүк 

боюнча жер жүзүнө биринчи пайда болгон адам жана бүткүл адамзаттын эң 

түпкү атасы. 2) Адам баласы - адам, адамзат. 3) Адам ноо- 1.Жөө жомоктук, 

мифтик жандык. 2.Жапайы адам маанисинде да кездешет. 3.Кээде дөө, өтө 

чоң, акылы кем, адам түспөлүндөгү жандык ж.б. 

7. Кыргыз адамынын улуттук менталитетин чагылдырган 

этномаданий түшүнүктөр:  

А. Адамга бата берүүдө, жакшы тилек каалоо билдирүүдө колдонулуучу 

тилдик маданий мурастар: 1) Аркаңды мал, алдыңды бала бассын! 2) Ат 

байгелүү болсун! 3) Жаткан жери жайлуу болсун ж.б.  

Б. Каада-салт, үрп-адатка ылайык колдонулуучу иш-аракеттер, ырым-

жырымдар:1) Ачуу басар. 2) Жүк көрсөтөр. 3) Бел куда болууж.б. 

В. Каргоо, жамандык, кырсык тилөө маанисиндеги улуттук айтымдар: 

1) Баралыңа жетпегир. 2) Кара башыңды жут! 3) Кемелиңе келбегир ж.б. 

Г. Тилдөө, жекирүү, кагуу, маанисинде колдонулган эталондор:1) Жерге 

кир. 2) Жаагың сынгыр! 3) Жүзү курсун (жүзүң кургур) ж.б. 

Д. Жалынуу, жакшы көрүү маанисиндегимаданий бирдиктер: 1) Садага 

болоюн (садагаң кетейин). 2) Кагылып кетейин. 3) Жанымды чабайын ж.б. 

Е.Адамдын эр жетүүсүн, турмуш шартынын оңолушун туюндурган 

улуттук түшүнүктөр: 1) Адам катарына кошулуу. 2) Адам болуу. 3) Киши 

катарына кошуу. 

Ж. Курамында “Адам” концептинин экспоненттери бар ар кыл маданий 

түшүнүктөр: 1) Киши колдуу болуу. 2) Киши келдиби, ит келдиби дебөө. 3) 

Кишинин ичине кирип чыккандай. 4) Адам оозуна алгыс. 5) Киши-кара ж.б. 

8. Антропологиялык маанидеги ар кыл түшүнүктөр/терминдер: 

1)Конституция человека; 2) Человеческие факторы; 3) Антропозоонозы; 

4)Антропологические типы; 5) Гуманизм; 6) Антропоморфизм ж.б. 

3.8. “Адам” концептинин репрезентацияланышы 

(лексикографиялык булактардагы маалыматтар боюнча) 

«Адам» концептинин лексикалык (сөздүктөрдөгү) репрезентациясы 

(кодификациясы) концепттин ядросунда жана перифериясында тематикалык 

жактан жалпылаштырылган катмарлардан турган тиешелүү 27 

микроталааны белгилеп көрсөтүүгө жол берди:  

1. Акылы, ойлоо, сүйлөө жөндөмдүүлүгү бар, өндүрүш куралдарын 

жасап жана эмгек процессин пайдалана билген жан, киши. Адамды адам 

кылып баккан эмгек (Бөкөнбаев). Бул аныктама бир нече сөздүктө берилген.  

2. Жогорку моралдык жана интеллектуалдык касиеттерди өзүнө 

топтогон, жакшы сапаттары бар киши. Сасыкбай, сен адам эмессиң, 

жүрөгүң жыландын уусуна жык толгон (Байтемиров) (7 сөздүктө). 

3. Бой тарткан, акыл-эси, билими бар, колунан иш келген киши 

(өспүрүм, жаш адамдарга карата). Динар жоголгон койлорду табышып 

берди. Адам болот деген ушул (Сыдыкбеков) (7 сөздүктө). 

4. Приматтар классындагы Homo сүт эмүүчүлөр тибинин; тар мааниде 

Homo sapiens түрүнүн – өкүлү (5 сөздүктө).  

5. Эркке, акыл-эске жана жогорку сезимдерге ээ жандык (6 сөздүктө).  

6. Мурунку Россияда ресторандарда, арак ичүүчү жайларда ж.б.у.с. 

жерлерде иштөөчү кызматчы, лакей, официант (5 сөздүктө). 

7. Адам, киши, инсан, жаран, жан, бенде, хомо сапиенс, личность, 

индивид, персона ж.б (5 сөздүктө). 

8. Бир тараптан биологиялык башталмадагы (жогорку сүт эмүүчүлөргө 

окшош), экинчи тараптан аң-сезимдүү, терең, абстракттуу ойлонууга, 

сүйлөөгө (жаныбарлардан айырмаланып) ж.б. жөндөмдүү өзгөчө жандык, 

жаратылыштын кубулушу (философиялык аныктама).  

9. Турмуштун эволюциясында жогорку баскычты көрсөтүүчү жана 

коомдук-тарыхый ишмердүүлүктүн жана баарлашуунун субъектиси болгон 

социалдык-биологиялык жандык (5 сөздүктө). 

10. Бардык элдерге таандык, жалпы сапаттарды жана жөндөмдөрдү 

мүнөздөө үчүн колдонулуучу жалпы түшүнүк (4 сөздүктө).  

11. Антикалык мезгилдеги мамлекеттик жаран, духту алып жүрүүчү.  

12. Элдердин ар бири, жер бетиндеги жаратылган нерселердин эң 

жогоркусу. Ал акыл-эске, кыялга, эркке, сүйлөө жөндөмүнө ээ (4 сөздүктө). 

13. Кандайдыр бир ички сапаттарга, касиеттерге ээ, кайсы бир чөйрөгө, 

коомго ж.б. таандык болгон киши (3 сөздүктө). 

14. Бийик моралдык жана интеллектуалдык касиеттерди өзүнө 

камтыган личность (2 сөздүктө). 

15. Кандайдыр бир жан, кимдир бирөө (4 сөздүктө). 

16. Жолоочу (2 сөздүктө). 

17. Тирүү, акыл-эстүү, коомдук жандык. Коомдук-тарыхый 

ишмердүүлүктүн жана маданияттын субъектиси. (5 сөздүктө).  

18. Толук күчкө ээ “бойго жеткен эркек”. Мисалы, адам болуу (3 

сөздүктө). 

19. Акыл-эске ээ, эркин жан тартуу кылынган жана өзүнүн ойлорун 

башкаларга сөз менен жеткирүүгө жөндөмдүү, жандыктардын мыктысынын 

мыктысы [Россия Академиялык сөздүгү, 1794].  

20. Жердеги тирүү организмдердин жогорку баскычы, жашоонун 

коллективдик жана аң-сезимдүү жолу - анын маңызы. Ал - коомдук-тарыхый 

ишмердүүлүктүн жана маданияттын негизги субъектиси.  

21. Биринчи киши, топурактан жаралган алгачкы жан (мифологияда). 

22. Жылкы мүнөз, темирден катуу, таштан бек, гүлдөн назик,жеринен 

сыпаа, табиятынан жатык, ит жандуунерсе ж.б. (макал-лакаптарда). 

23. Курсактын кулу, Менделеев мезгилдик системасына кирбеген ачыла 

элек элемент, билгенден биле элеги көп ж.б. (афоризмдерде).  

24. Айры төш. Мен ушул күнгө чейин айры төштүн алдында калганым 

жок (Аалы). Иттин уулу Байкара. Муну иттин уулу Байкара да билет, - деп 

мени жемелеп кирди (“Чалкан”). Кара башыл (фразеологизмдерде).  

25. Көптөгөн аялдар күйөөлөрүнө кайрылууда, аларды тергеп, сыйлап, 

аттарын айтпастан “киши” деп коюшат. Мисалы: Биздин киши да кеч келди. 

26. Адам/киши сөздөрү кээде кимдир-бирөөнүн ишенген жардамчысын 

же кызматкерин, конокту, жат адамды дагы билдирет. Мисалы, Үйдө болуп 

тургула, мен силерге киши жиберем... Киши-кара укса уят (оозеки кептен).  

27. Таң калууну, кекээрди билдирген сырдык сөз. Мисалы, Адам, 

ушундай да болот экен ээ?! 

Сөздүктөрдөгү материалдарды анализдөө концепттин структурасын 

ачып берүүгө мүмкүнчүлүк түздү (3.1-сүрөт): 

Алынган семалардын тобун потенциалдык түрдө концептуалдык 

белгилер катары кароого болот. Көп маанилүү адам лексемасынын башкы 

мааниси төмөнкү семалардан турат: 1) абстракттык, номинативдик 

категориялык түз маани; 2) өтмө, салыштырма маани; 3) образдык, 

символдук баа берүүчү маани. Концепт татаал, көп «катмарлуу» 

структурага ээ болгондуктан, анын структурасы түшүнүк берүүчү, 

образдык жана аксиологиялык (баа берүүчү) түзүүчүлөр сыяктуу 

компоненттерден турат: 

- Түшүнүк берүүчү аспекти: акылы, ойлоо, сүйлөө жөндөмдүүлүгү 

бар, өндүрүш куралдарын жасап жана эмгек процессин пайдалана билген 

жан, киши; приматтар классындагы Homo сүт эмүүчүлөр тибинин - тар 

мааниде Homo sapiens түрүнүн – өкүлү. 

- Образдык аспекти: толук күчкө ээ “бойго жеткен эркек”; темирден 

катуу, таштан бек, гүлдөн назик,табиятынан жатык, ит жандуу, көңүлүнөн 

азган, тилинен жазганжан; айры төш, иттин уулу Байкара ж.б. 

 3.1-сүрөт 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Адам 

 

 

Жогорку мо-

ралдык, интел-

лектуалдык 

касиеттерге ээ, 

жакшы сапат-

ры бар киши. 

Акылы, ойлоо, 

сүйлөө 

жөндөм-

дүүлүгү бар, 

эм-гектене 

билген жан, 

киши Бой тарткан, 

акыл-эси, 

билими бар, 

колунан иш 

келген киши 

Эркке, акыл-

эске жана 

жогорку 

сезимдерге ээ 

жандык 

Коомдук-

тары-хый 

ишкер-тин 

субъекти бол-

гон 

социалдык-

биологиялык 

жандык 

Бардык элдерге 

таандык, жал-пы 

сапаттар-ды, 

жөндөмдөр-дү 

мүнөздөөчү 

жалпы түшүнүк 
Элдердин ар 

бири, жер 

бетиндеги 

жаратылган 

нерселердин 

эң жогоркусу 

Приматтар 

класс-гы Homo 

сүт эмүүчүлөр 

тибинин Homo 

sapiens түрүнүн 

өкүлү 

Мурунку Рос-

сияда ресторан-

дарда, арак 

ичүүчү жайлар-да 

иштөөчү 

кызматчы. 

Коомдук жа-

шоону, мада-

ниятты өздөш-

рө билүүгө 

жөн-дөмдүү 

өзгөчө 

жандык 

Кандайдыр бир 

ички мүнөздүү 

сапаттарга, ээ, 

кайсы бир коом-

го таандык 

болгон киши 

Курсактын 

кулу, 

билгенден 

биле элеги 

көп, 

тирүүлүккө 

болгон башат 

Бийик моралдык 

жана 

интеллектуалды

к касиеттерди 

өзүнө камтыган 

личность 

 

Кандайдыр 

бир жан, 

кимдир 

бирөө 

Жылкы мүнөз, 

темирден катуу, 

гүлдөн 

назик,жеринен 

сыпаа, ит 

жандуу, миң 

кырдуу жан 

Айры төш. 

Иттин уулу 

Байкара. Кара 

башыл. 

Тирүү, акыл-

эстүү, коомдук 

жандык. Коом-

дук-тарыхый 

ишкердиктин 

ж/а маданият-

тын субъекти. 
 

Жердеги тирүү 

организмдерди

н жогорку 

баскы-чы, 

жашоонун аң-

сез-дүү жо-лу - 

анын маңызы. 

Киши, инсан, 

жаран, жан, 

бенде, хомо сапи-

енс, личность, 

индивид, персона 

ж.б. 

 

Толук күчкө 

ээ “бойго 

жеткен эркек”. 

https://ru.wiktionary.org/w/index.php?title=%D1%85%D0%BE%D0%BC%D0%BE_%D1%81%D0%B0%D0%BF%D0%B8%D0%B5%D0%BD%D1%81&action=edit&redlink=1
https://ru.wiktionary.org/w/index.php?title=%D1%85%D0%BE%D0%BC%D0%BE_%D1%81%D0%B0%D0%BF%D0%B8%D0%B5%D0%BD%D1%81&action=edit&redlink=1

- Аксиологиялык (баа берүүчү) аспекти: жогорку моралдык жана 

интеллектуалдык касиеттерди өзүнө топтогон, жакшы сапаттары бар киши; 

бой тарткан, акыл-эси, билими бар, колунан иш келген киши ж.б.  

3.9. “Адам” концептин репрезентациялоочу синонимдер жана 

антонимдер. Синонимия - концептуализация процесстерин чагылдырган 

негизги тилдик каражаттардын бири. Кыргыз тилинде изилденип жаткан 

“Адам” концептинин маани-маңызын ачып берүүчү киши ачкыч сөзү 

төмөнкү синонимдерге ээ: киши, инсан, жаран, атуул, бенде (пенде), Хомо 

сапиенс, адам баласы, пендезат, адамзат, адам заада, бирөө, тургун, 

ажалдуу, индивид, индивидуум,персона, личность, антропос, көр пенде, 

субъект, фигура (карапайым кепте), айры төш (фразеологизмде), өкүл, 

өкмөт, жак, мырза, айым (адамга имплициттик түрдө синоним боло алат).  

Жогорудагы синонимдердин доминантасы катары адам сөзүн алууга 

болот. Мындан сырткары доминанттык ролду бөлүнүп көрсөтүлгөн киши, 

адам баласы, адамзат ачкыч сөздөрүнүн бири да аткарышы мүмкүн.  

Момун-мусулман, христиан, буддист, баптист, еврей ж.б. сыяктуу 

диний жалпылуулукка таандык лексемалар да кайсы бир деңгээлде адам 

сөзүнө синоним боло алат. Адам лексемасынын мазмунундагы бул 

синонимдик компоненттер концептти толугураак ачыктап көрсөтүүдө өтө 

маанилүү.Күч–адам: куралдуу күчтөр – куралдуу адамдар, деңиз күчтөрү – 

деңиз кишилери; Жан– адам: Көчөдө кыбыраган жан жок (Абдукаримов); 

Баш – адам: Баш экөө болбой, мал экөө болбойт (Макал); Кол – адам: 

Баштагыдай ата-энең Малга сатпайт башыңды (Тоголок Молдо). 

Кээде адам, киши лексемаларынын ордуна эме, неме деген сөздөр 

оозеки кепте синоним катары берилет. Мисалы, Карганын шыйрагындай 

болгон немени кайдан ээрчитип алгансың (“Чалкан”). 

Концепттин лингивистикалык табияты анын белгилүү бир вербалдык 

каражаттардын жардамында реализацияланышын талап кылат. Мындай 

каражаттардын жыйындысы сөз-концепт аркылуу туюнтулуучу 

доминанттардын (ядролордун) айланасында жаралуучу тийиштүү лексика-

семантикалык талааны (жакабел алкактарды) көрсөтүп берүү планын түзөт. 

Маселен, “Адам” концептинин борборун киши сөзү борбордук катмарын 

адам баласы, адамзат, пендезат лексемалары (анткени алар жамдама 

мааниге ээ), жакынкы жакабелин киши, инсан, бенде, жаран, ал эми алыскы 

жакабелин Хомо сапиенс, бирөө, ажалдуу, индивид, личность, субъект ж.б. 

синонимдик бирдиктер түзөт (3.2-сүрөт).  

Антонимия – биринчи кезекте, лингвистикалык, тагыраак айтканда, 

лексика-семантикалык кубулуш. Бул түшүнүктү жалпы философиялык, 

гносеологиялык, логикалык, семиотикалык аспектилерде дагы кароого 

болот.  

3.2-сүрөт 

 

 

 

 

 

 

 

 

 

 

 

 

 

 

 

 

 

 

Антонимдик катыштагы концепттер – ой туюмду түзүүчү зарыл 

элементтер, ойдун ар кыл көлөмдөгү «түйүлдүктөрү». Ошондуктан белгилүү 

бир концепттин антонимдик чөйрөсүн иликтеп-изилдөө иши когнитивдик 

лингвистикада кеңири колдонулат.  

Эгерде “адам” түшүнүгүн бардык жактан карай турган болсок, ага бир 

нече антонимдерди табууга болот: 1. Адам - айбан, жырткыч, жаныбар. 

Адам менен жаныбардын айрым окшоштуктары, жалпылыктары болушу 

мүмкүн, бирок көпчүлүк тараптары бири-бирине карама-каршы. Мисалы, 

адам менен маймыл. 2. Адам - Алла Таала. Адам менен Кудай өздөрүнүн 

касиеттери, мүмкүнчүлүктөрү боюнча окшош эмес, кескин айырмаланышат. 

3. эмес бөлүкчөсүнүн жардамында куралган адам эмес сөзү. Анткени 

адамдык сапаттардан, адеп-ахлак эрежелеринен тайгандарды коомдо адам 

эмес экенсиң дешет. Ал эми адамгерчиликтүү сөзүнө - адамгерчиликсиз, 

кишичилиги жок, антигумандуу, кишини жек көргөн, жырткыч, мерез, 

аёосуз, кара мүртөз, таш боор, ачуусу чукул ж.б. антоним боло алат. 

Кыргыз тилинин атайын иштелип чыккан антонимдер сөздүгү болсо да, 

талааны сүрөттөө ыкмасынын негизинде “Адам” концептинин ядросунан, 

жакынкы жана алыскы перифериясынан орун алган антонимдерди аныктап 

чыктык (3.3-сүрөт). 

https://ru.wiktionary.org/w/index.php?title=%D1%85%D0%BE%D0%BC%D0%BE_%D1%81%D0%B0%D0%BF%D0%B8%D0%B5%D0%BD%D1%81&action=edit&redlink=1
https://ru.wiktionary.org/w/index.php?title=%D1%85%D0%BE%D0%BC%D0%BE_%D1%81%D0%B0%D0%BF%D0%B8%D0%B5%D0%BD%D1%81&action=edit&redlink=1

3.3-сүрөт 

 

 

 

 

 

 

 

 

 

 

 

 

 

 

 

 

 

 

 

 

 

3.10. “Адам” концептин сыпатточу эпитеттердин жалпы 

бөтөнчөлүктөрү. Эпитет – тил илиминде, көркөм адабиятта, поэтикалык, 

лирикалык текстерде көбүрөөк кооздоого жетишүү үчүн кайсы бир 

объектинин атына кошумчаланып айтылуучу, анын ажарын ачуучу 

аныктама же көркөм сөз каражаты. Бул параграфта “Адам” концептине 

тиешелүү эпитеттерди категориялаштырып, бир нукка салууга аракеттер 

жасалып, төмөнкүдөй топтору аныкталды. Алар адамды төмөнкүдөй 

сапаттарына карата сыпаттап, мүнөздөп турат:1) интеллектине; 2) сырткы 

келбетине; 3) жан дүйнөсүнө; 4) шыгына; 5) кара күчүнө; 6) кадыр-баркына; 

7) социалдык абалына; 8) жаш өзгөчөлүгүнө; 9) кайратуулугу, 

кайратсыздыгы, эр жүрөктүгү, коркоктугу боюнча; 10) бузукулугуна; 11) ар 

кыл сапаттарына; 12) эмоционалдуулугуна; 13) саламаттыгына; 14) ар 

түрдүү көз карашта. 

Саналып өткөн эпитеттер адамдын тигил же бул сапатына жараша өз 

ичинен да топторго бөлүнөт. Иште булар мисалдар менен тастыкталган. 

3.11. “Адам” концептин синтагмалык жактан изилдөөнүн 

натыйжалары. Реалдуу чындыктын тигил же бул жактарын түшүнүүнүн 

спецификасы сөздөрдүн синтагматикалык байланыштарында өз ордун 

табышы мүмкүн. Г.С.Щур: “Бирдиктердин синтагматикалык 

айкалышуулары экстралингвистикалык факторлор менен шартталган жана 

аларды чагылдырып турат”, - деп белгилейт [Г.С. Щур, 1974, 90].  

Биздин изилдөөбүздүн парадигмасына ылайык синтагматикалык 

маанилүүлүктүн маданий аспектилерин аныктоо “Адам” концептинин ачкыч 

сөздөрүнүн классификаторлорунун базалык образдарын бөлүп көрсөтүүнүн 

негизинде лингвосемиотикалык катарларды моделдөөдө, маданий-

когнитивдик интерпретациялоодо турат. Биз “адам” концептинин ачкыч 

сөздөрүнүн айланасындагы синтаксистик өзгөчөлүктөрдү прототиптик 

мааниде карап чыктык. 

Адам сөзү оң жана терс ракурста түшүндүрүлөт. Оң ракурста 

синтагмалар адамды эч кимге жамандыгы, зыяны, оордугу жок, жагымдуу 

жан катары, ал эми терс ракурста айлана-чөйрөгө зыян алып келген, таш 

боор, жырткыч, жагымсыз кейпи бар жан иретинде сыпатташат.  

Адам эркин жана анын ишкердиги чыгармачыл мүнөзгө ээ: көз каранды 

эмес, өзү баш, өзү төш, чыгармачыл ж.б. Адамдын жашоосу түбөлүктүү, 

туруктуу эмес, ал белгилүү баскычтардан турат. 

“Адам” жашына карата да мүнөздөлөт: кырчындай жаш, улгайган, 

картайган, эне сүтү оозунан кете элек, башы быша элек, орто жаш ж.б.  

Адам өзүнүн бир катар ички жана тышкы белгилери менен жабдылат. 

Ал кызыкчылыктарга ээ ж.б.  

Классификаторлордун семантикасы “адам” баалуу статуска ээ 

экендигин көрсөтүп турат. Анын инсандык ар түрдүү сапаттары бар: эки 

жүздүү, кара санатай, асыл, талап кылышы, чыдашы мүмкүн. Кыргыздын 

тилдик аң-сезиминде адамды мактаса, сыйласа, ыйлатса ж.б. болот. 

Адамга бир катар физиологиялык белгилер мүнөздүү: жыныстык 

айырмачылык: (эркек, аял); жылуу, кыймылдоо жөндөмдүүлүгү (адам басат, 

жүрөт, жөрмөлөйт, сойлойт ж.б.Адам өзүнө белгилүү бир сезимдерди 

чакырат. Аны жакшы көрсө, сүйсө, жактырса, аяса, жек көрсө, жаман көрсө, 

көрө албаса, ага кызыкса, көнсө болот.  

Адамга кээде баалуу, пайдалуу, керектүү нерсе катары мамиле 

кылышса, айрым учурда аны керексиз, эч нерсеге арзыбаган буюм иретинде 

карашат. Адам баалуу ресурс. Адам кыймыл-аракеттин субъектиси жана 

объектиси болот. Адам менен, анын катышуусунда, жардамында ар кандай 

иш-аракеттерди жүзөгө ашырууга болот: адам менен достошуу, касташуу, 

араздашуу ж.б. 

Ошентип, концептуализациянын маданий спецификасы көп маанилүү 

сөздөрдүн семантикалык структурасынын динамикасында, антонимдик, 

синонимдик, деривациялык парадигмалардын маанилеринде өзүнүн 

сөлөкөтүн табат.  

3.12. Негизги антропологиялык концепттерге компоненттик 

талдоо. Тил илиминде компоненттик талдоо жүргүзүү ыкмасынын жаралуу 

тарыхында Э.Сепирдин (1930), Л. Ельмслевдин (1940-1950), У. Вайнрайх-

тын (1961), Э.Бендикстин эмгектери зор. Компоненттик семантикалык 

талдоо боюнча жазылган эмгектердин ичинен белгилүү лингвист 

Ю.Д. Апресяндын, А. Вежбицкаянын эмгектери өзгөчө мааниге ээ. 

Кыргыз тил илиминде Н.Маражапова “Азыркы кыргыз тилиндеги үй 

тиричилик лексикасынын түзүлүшү жана семантикасы” [Бишкек, 2003] 

деген темадагы кандидаттык диссертациясында сөз мазмунун компоненттик 

анализдин жардамында сыпаттап, өтө терең эмес, жалпыланган мүнөздө 

компоненттик талдоого алган. Ж.А.Семенова “Глаголы движения в 

современном кыргызском языке (лексико-семантический анализ)” 

[Семенова, 2011.] аттуу монографиясында компоненттик талдоо ыкмасынын 

келип чыгуу тарыхына, этишти компоненттик талдоо ыкмасынын негизги 

багыттарына токтолгон. 

Биз негизги антропологиялык концепттерге компоненттик талдоо 

жүргүзүүгө аракет жасадык. Тилдеги сөздөрдүн пайда болушу же анын 

варианттарынын келип чыгышы болмушка байланыштуу. Жашоодогу 

реалдуу нерсени (денотатты) адам кабылдап, түшүнүп, баалап, ага ылайык 

тыбыштык аталыш берет (1-табл.) 

1-таблица 

түшүнүк 

 

 

нерсе сөз 

түшүнүк (адамга байланыштуу) 

 

 

 

адам атоолор (адамга байланыштуу сөздөр) 

Мисалы, адамзатты сыпаттаган адам, киши, пенде, инсан, жаран, атуул 

деген лексемалар – “ойлоо, сүйлөө жөндөмдүүлүгү бар, акыл-эстүү жан” 

деген түшүнүктүн негизинде бири-бири менен байланышып турат. Бул 

сөздөрдү байланыштырган “акыл-эстүү жан” деген түшүнүк – бириктирүүчү 

компонент (БК) болуп саналат. Ошол эле учурда, бул сөздөр туюндурган 

мааниси жагынан бири-биринен айырмаланат. Сөздөрдү бири-биринен 

айырмалаган маани айырмалоочу компонент (АК) болот. Мисалы, 
  киши сөзүн АК – “эмгектене билген” деген түшүнүк;  

адам   пенде сөзүн АК – “кудайдын кулу” деген түшүнүк;  

  инсан сөзүн АК – “жекелик, индивидуалдык” деген түшүнүк.  

3.12.1. Провербиалдык каражаттардын(бирдиктердин) белгилери. 

Провербиалдык каражаттар башка тилдик каражаттардан айырмаланып 

төмөнкү мүнөздүү белгилерге ээ болушат: 1) бир же бир нече этноско 

тиешелүүлүгү жана маалымдуулугу; 2) этностун каада-салтын, жашоосун, 

баалуулуктарын, көз караштарын чагылдырышы; 3) убакытта туруктуулугу, 

өзгөрүүгө аз учурашы; 4) байыркылыгы; 5) эмоционалдуулугу; 6) этностук 

билимди, маданиятты чагылдыруучулук; 7) ички түзүмүнүн бүтүндүгү; 8) 

жалпылоочу мааниге ээ болушу; 9) өзүнчө моделдерге, жалпылоочу 

схемаларга биригиши; 10) мазмунун сыпаттап, мүнөздөп берүүгө 

мүмкүндүк; 11) семантикалык образдуулуктун болушу (троп, фигуралардын 

колдонулушу), анда эч болбогондо көркөмдүктү жаратуучу бир ыкманын 

берилиши (салыштыруу, антитеза, оксюморон, синекдоха, метафора, 

гипербола, метонимия ж.б.); 12) кепке таасирдүүлүк киргизиши, 

көркөмдөөчүлүк, кооздоочулук, эффективдүүлүк касиети ж.б.  

3.12.2. “Адам” концепти туруктуу сөз айкаштарында. Белгилүү бир 

улуттун маданиятын, менталитетин, жашоо образын, тарыхын чагылдырган 

баалуу булактардын бири – бул фразеологизмдер.  

Бул параграфта биз “Адам” концептине тиешелүү, кишинин кулк-

мүнөзүн, кыял-жоругун, жүрүм-турумун сыпаттаган, анын чынчылдыгын, 

адилеттигин, арам ойлуулугун, митаамдыгын, социалдык абалын, жашын, 

ден соолугун, сөзмөрдүгүн, сулуулугун ж.б. белгилерин чагылдырган 590го 

жакын фразеологиялык бирдикти маанилик жактан классификациялап 

чыктык. Алардын номинативдик, тематикалык түрлөрүн аныктоо 

максатында, топтоштуруу, жалпылоо ыкмасынын колдонуп, 

системалаштырдык. Алар төмөнкүдөй мүнөздө болду. 

1. Адамга терс баа берген - ичи кара, кудай урган, ала барман (Ала 

барман адамга Акыл айтсаң тыңшабайт (Калык), санда жок, кушу жок, 

озунан сөзү түшкөн, каңгы баш, дайыны жок ж.б. (44) . 

2. Аялдарга, кыздарга мүнөздүү – кумар көз, бото көз (Сурмалуу бото 

көзүң жаркылдаса, Бозойдун жүрөгүнө бербейт маза (Аалы)), куу жатын 

(жамбаш), кош бойлуу Биринчи байлык – ден соолук, экинчи байлык – ак 

жоолук (Макал), эшик ачып, бешик түрткөн ж.б. (29)..  

3. Адамдын таш боордугун, катаалдыгын, мыкаачылыгын, 

зулумдугун билдирген - баш кесер, жан алгыч, какбаш, боору катуу жүрөгү 

муз (Эгерде ал дити супсак, жүрөгү муз адам болсо, Данияр азыр минтип 

ырдай албайт эле (Айтматов) (27).  

4. Адамга оң баа берген - кара кылды как жарган, шай колдогон, 

ырысы тоодой, арбак конгон ж.б. (Арбак конгон жигит тура, бат эле 

оңолуп кетти (“Чалкан”)), бармагы менен мал тапкан ж.б. (4).  

5. Адамдын шылуундугун, куулугун, митаамдыгын, эпчилдигин 

атаган - куу түлкү, жай табар, чаар ичеги, капкан бузуп, тузак үзгөн, алчы-

таасын жеген, суудан кургак чыккан, тегрименден бүкүлү чыккан ж.б. (24).  

Ушинтип, биз анализ кылган фразеологизмдер 44 топко бөлүндү. 

Талданган фразеологизмдердин ичинде мааниси жагынан карама-каршы 

көптөгөн бирдиктер бар экендиги байкалды. Алар өз кезегинде белгиленген 

топтордун арасында бир нече антонимдик жуп топтордун пайда болуусуна 

шарт түздү. Мисалы: сөзгө сараң - ачык ооз, оозу шок (шок ооз); сөөгү бош - 

тарамыштай тырышкан; тири карак - жарым жан; эне сүтү оозунан 

кургаган - эне сүтү оозунан кете элек, табы жок – куландан соо ж.б. 

3.12.3. “Адам” концептин уюштурган когнитемалардын тобу. 500 гө 

жакын провербиалдык бирдикти анализдеп чыгып, «Адам» концептинин эң 

маңыздуу, керектүү жана жалпы белгилерин аныктадык жана аларды 37 

топту түзгөн көбүрөөк жыштыктагы кайталынып туруучу 37 когнитемага 

ажыраттык. Когнитема – бул провербиалдык бирдиктердин жеке 

маанилерин жалпылоочу инварианттуу пикир. Аларды сандык жактан 

эсептеп чыгуу концептти вербализациялоодо жемиштүү жана продуктивдүү 

болгон топторду ачып көрсөтүүгө мүмкүнчүлүк түздү. Изилденип жаткан 

концептти уюштурган когнитемалар төмөнкү топтордо көрсөтүлдү (5-табл.). 

Эмгекте бул когнитемалар тиешелүү мисалдар менен тастыкталган. 

5-таблица 

№ Когнитемалар Саны 

 1-топ. Адамдын табиятынын, жашоо образынын, иш-аракетинин 

өзгөчөлүктөрү 

 

1. Адам деген - баарынан кымбат улуу ысым, ыйык зат 24 

2. Адамдар ар кыл болушат: алардын кылык-жоруктары, жасаган иштери да 

ар түрдүү 

23 

3. Адам жана карылык 21 

4. Адамга ак иштеп, адал болуунун пайдасы  19 

5. Адам – ачылбаган сандык, анын ичин билүү кыйын 16 

6. Адам табияты - өзүнчө бир табышмактуу, сырдуу дүйнө 15 

7. Адам - ажалдуу жан 14 

8. Адам дагы кээде жаңылат. Ал катасыз, кемчиликсиз болбойт 12 

9. Адам баласы ар кандай нерсени жасоого жөндөмдүү  9 

10. Адам жарыкчылыкка бир жолу жаралат 7 

11. Адам өз мүмкүнчүлүгүнө жараша иш кылышы керек 7 

 Бардыгы: 167 

 2-топ. Адамдын акыл-эсинин, кулк-мүнөзүнүн, жүрүм-турумунун ж.б. 

касиеттеринин сыпатталышы 

 

12. Адам көбүнчө сүйлөгөн сөзүнө, акылына карата бааланат 35 

13. Адам баласы өзүнө өзү кылат 29 

14. Жакшы адамдын мүнөзү, кылык-жоруктары 26 

15. Адам ач көз болот 13 

16. Азык адамга күч-кубат берет (ач адамдын кылык-жоруктары) 13 

17. Жаман адамдын мүнөзү, кылык-жоруктары 12 

18. Адамдын көңүлү назик 10 

19. Адам баарына көнөт, ал чыдамкай 8 

20. Адамдар өз каталарын билбестен бирөөлөрдүн кемчиликтерин көргөнгө 

уста 

6 

21. Адам баласы тез эле жакшы сапаттарын жоготуп коюшу мүмкүн 4 

 Бардыгы: 156 

 3-топ. Коомчулуктун (башкалардын) адамга таасир тийгизиши  

22. Жакшы адам менен жаман адам салыштырылат 25 

23. Адам башка адамдарга муктаж 25 

24 Кичи пейилдүүлүк, сылыктык жана гумандуулук адамга зарыл коомдук 

сапаттар 

23 

25 Жалгыз дарак токой болбойт. Адам дайыма эл менен болуу керек 19 

26. Адам адамды кыйнайт, азгырат, шорго салат, өлтүрөт 16 

27. Адам байлык менен бийликте сыналат 12 

28. Адамга жамандык кылсаң, өзүңө кайтат 10 

29 Жакындарын жоготуу адам үчүн абдан оор 7 

 Бардыгы: 137 

 4-топ. Адам жана анын жашоосундагы ыйык, маанилүү нерселер  

30. Сөз адамзат үчүн өтө маанилүү, өтө кооптуу, адам ойлонуп сүйлөө керек 22 

31. Адам эмгектенсе жакшы жашайт, кадырлуу болот (Адам жана эмгек)  16 

32. Абийир, ар-намыс - адам үчүн ыйык нерсе 14 

33. Адам көбүнчө тилинен, айткан сөзүнүн жапа чегет 14 

34. Адам үмүт, максат менен жашайт 13 

35. Адамдын сөзүнө, түсүнө, кийимине караганда ишине көбүрөөк маани 

беришет 

11 

36. Адам өзү өлсө дагы анын даңкы, айткан сөзү, жасаган иши жашай берет 10 

37. Адам кайраттуу болуусу зарыл 7 

38. Адам жана билим 6 

 Бардыгы: 113 

 Жалпы:  573 

 

Провербиалдык бирдиктерди анализдөө белгилердин тизмегин бир 

кыйла кеңейтти жана алынган көлөм концепттин сөз-номинантынын 

сөздүктөрдөгү макаласын бир канча чоңойтуп жиберди деп тыянак 

чыгарууга болот. Концептуалдык талааны моделдештирүү ыкмасын 

колдонуп, ядролук зонанын эки микроталаа (катмар) түрүндөгү базалык 

түзүүчүлөрүн аныктадык: 

1. Адамдын табиятынын, жашоо образынын, иш-аракетинин 

өзгөчөлүктөрү. 

2. Адамдын акыл-эсинин, кулк-мүнөзүнүн, жүрүм-турумунун ж.б. 

касиеттеринин сыпатталышы. 

Бул катмарларга кирген маанилер мындагы конкреттүү талааларда 

тематикалык жалпылуулуктун негизинде жайгаштырылды. Ар бир 

катмардагы маанилер толук түрдө принципалдуу иштелип чыкты. 

“Адамдын табиятынын, жашоо образынын, иш-аракетинин 

өзгөчөлүктөрү (167)” деген биринчи катмар адамдын жаратылышынын 

табышмактуулугун, адам баласы аң-сезимдүү, жөндөмдүү, ыйык зат 

экендигин, анын жашоосундагы жана ишкердигиндеги түрдүү 

көрүнүштөрдү, биологиялык өзгөчөлүктөрдү ж.б.у.с. идеяларды 

чагылдырган когнитемаларды камтыйт. Бул катмарга: Адам деген -

баарынан кымбат улуу ысым, ыйык зат; Адамга ак иштеп, адал 

болуунун пайдасы көп; Адам табияты - өзүнчө бир табышмактуу, 

сырдуу дүйнө ж.б.у.с. көп сандагы когнитемалар киргизилди. 

“Адамдын акыл-эсинин, кулк-мүнөзүнүн, жүрүм-турумунун ж.б. 

касиеттеринин сыпатталышы (156)” деген экинчи катмары адамдын кылык-

жоругун, кулк-мүнөзүн, ага таандык психологиялык-менталдык 

касиеттерди сыпаттап сүрөттөөчү, адамга, анын жүрүш-турушуна 

тиешелүү болгон типтүү өзгөчөлүктөрдү мүнөздөп көрсөтүүчү 

когнитемалардын жалпы темасы болот: Адам көбүнчө сүйлөгөн сөзүнө, 

акылына карата бааланат; Жакшы адамдын мүнөзү, кылык-

жоруктары; Адам ач көз болот ж.б. 

Жакынкы перифериясына «Коомчулуктун (башкалардын) адамга 

таасирин тийгизиши (137)» тобунун ичине кирүүчү: Жакшы адам менен 

жаман адам салыштырылат; Кичи пейилдүүлүк, сылыктык жана 

гумандуулук адамга зарыл коомдук сапаттар; Жалгыз дарак токой 

болбойт ж.б. концептуалдык белгилер киргизилди.  

Алыскы периферияны: «Адам жана анын жашоосундагы ыйык, 

маанилүү нерселер (115)» катмарын түзүүчү: Сөз адамзат үчүн өтө 

маанилүү, өтө кооптуу, адам деген ойлонуп сүйлөө керек;Абийир, ар-

намыс - адам үчүн ыйык нерсе;Адам эмгектенсе жакшы жашайт, Адам 

жана билим ж.б.у.с. когнитемаларды чагылтуучу провербиалдык 

бирдиктердин тобу түздү.  

3.12.4. “Адам” компоненттүү провербиалдык бирдиктердин 

когнитивдик-семантикалык анализи. Дүйнөнүн провербиалдык сүрөтүн 

изилдөөдө жана сүрөттөөдө окумуштуулар салттык ыкмаларды колдонуу 

менен бирге атайын иштелип чыккан когнитивдик методикаларды дагы 

пайдаланышат [Иванова, 2006]. Мындай методикалардын катарына макал-

лакаптардын, учкул жана накыл кептердин, афоризмдердин, хадистердин 

ж.б. ички табиятынын, мазмундук жалпылуулуктарынын жана маанилик 

бүтүндүктөрүнүн когнитивдик деңгээлдерин (алардагы когнитемаларды) 

санап-сыпаттап анализдеп чыгуу ыкмасын кошууга болот.  

Натыйжада, “Адам” концептинин түрдүү өзгөчөлүктөрү, 

бөтөнчөлүктөрү, касиеттери жана когнитивдик мазмуну провербиалдык 

бирдиктердин негизинде уюшулган когнитемаларды анализдөө аркылуу 

каралды.  

3.12.5. Провербиалдык бирдиктерде “Адам” концептинин 

мүнөздөлүшү (ар кыл сапаттарга ээ болушу). Нечен кылым бою жашап, 

турмуштук тажрыйбадан улам пайда болгон провербиалдык бирдиктер адам 



33 
 

баласынын кулк-мүнөзүн, жүрүм-турумун, кыял-жоругун, адеп-ахлагын, 

табигый өзгөчөлүктөрүн, социалдык абалын ж.б. касиеттерин жана 

сапаттарын аныктоодо баалуу булак катары саналат. Андыктан бул 

параграфта биз адамга мүнөздүү белгилерди көрсөтүү максатында адам, 

киши, пенде, жан ж.б.у.с. компоненттер камтылган провербиалдык 

бирдиктерди иргеп алып, аларга статистикалык анализ жүргүзүлдү.  

“Адам” концептин провербиалдык каражаттардын негизинде 

мүнөздөлүшүн ачыктаган мезгилде субстантивизацияланган (зат 

атоочтошуп кеткен) сын атоочтор (мисалы, акмак (акмакка да акыл азуу 

чыгат. Салыштырыңыз. акмак достон, акылдуу душман артык); жалкоо 

ж.б.) эске алынган жок.  

Статикалык анализдөөнүн жыйынтыгы төмөнкүдөй түрдө болду: 

Жакшы адам -48; Жаман (жүргөн) адам -34; Эр адам (киши) -8; Ачка (ач), 

ток киши -8; Акылдуу (акылы тунук) адам (киши) -7; Агасы (атасы, катыны, 

келини, кызы, эжеси, энеси) өлгөн адам -7; Кары адам -5; Эстүү адам -5; 

Пейли (тар, кеткен) адам -4; Элдүү (элдик) киши (элден чыгып калган) -4; 

Кайраттуу, кайраты бар (кайратсыз) адам -4; Кем адам, көр адам -3; 

Бактылуу, бактысы бар (бактысыз) адам -3; Максаттуу (максатсыз) киши -3; 

Калп айткан (калпычы) киши -3; Жалгыз киши -3; Катасыз (кемчиликсиз) 

киши -3; Терең адам -2; Кудай (берген, урган, ураар) киши - 2 жолу 

колдонулган. Ар бир мүнөздөмө ишенимдүү мисалдар менен тастыкталган. 

Мисалы : Кем адам - көр адам - Жакшылыкка жакшылык – ар адамда, 

жамандыкка жамандык – кем адамда, Жакшылыкка жамандык – көр 

адамда, жамандыкка жакшылык – эр адамда; Жакшылыкка жакшылык ар 

адамдын кылаары, жамандыкка жакшылык эр адамдын кылаары, 

жамандыкка жамандык кем адамдын кылаары, жакшылыкка жамандык 

көр адамдын кылаары. 

Мүнөздөмөлөрдүн статистикалык анализи көрсөткөндөй, бул алкактын 

борборун жакшы адам, жаман адам атрибутивдик белгиси ээледи, 

жакынкы жакабелинен эр адам (киши), ачка (ач), ток киши, акылдуу 

(акылы тунук) адам (киши) ж.б. аныктамалар орун алды. Ал эми көпчүлүк 

мүнөздөмөлөр:чоркок киши, сакалы узун (сакалдуу) киши, малдуу 

киши, ушак уялаган адам, нускалуу адам ж.б. аз санда колдонулуп бул 

алкактын алыскы жакабелинен орун алышты.  

3.12.6 “Адам” концепти кыргыздардын поэтикалык ой 

казынасында. “Адам” концепти кызыктуу, табышмактуу объект катары 

көптөгөн кыргыз акын-жазуучуларынын көңүлүн өзүнө бурган. Алардын 

бул концепттин табиятын ачып берүүгө арналган бир топ прозалык, 

поэтикалык чыгармалары бар. Алсак, Т. Сыдыкбековдун “Адамга”, 

“Адамдын күчү”, А. Токомбаевдин “Адамзат”, А. Токтомушевдин “Элет 

адамы” ж.б. Мындан сырткары “Адам” концептине элдик оозеки 

чыгармаларды: “Чегиртке минген киши”, “Ийнелик менен киши” сыяктуу 

калптар, “Киши колдуу өлгөнгө кошулган кошок” кошогу, “Жаман аял алган 

кишинин арманы” арман ыры ж.б. кезиктирүүгө болот. Булардын баарынын 

аталыштарында изилденип жаткан концепттин негизги репрезентанттары 

катышат.  

Улуу даанышман, ойчул Ж. Баласагын дарыгерди, малчыны, акынды, 

устаны, эмчи-домчуну, түш жоруучуну, жылдыз саноочуну, дыйканды, 

соодагерди, темирчи, өтүкчү, бычмачы, боекчу, жебечи, жаачы -“Адам” 

концептин экспоненттери катары карайт.  

Адам концептинин поэзияда чагылуусун көрсөтүү максатында 

А.Осмоновдун “Адамга” аттуу ырын когнитивдик талдоого алдык. 

Мүрөктүн суусу жөн суулардайшылдырап, 

Агып жатса мал кечпес жашыл аралда. 

Көк арчадай өңдөн азбас болсун деп, 

Өзүм ичпей, ичирер элем адамга.. 

Мүрөктүн суусун ичирейин дегеним: 

Адам деген картайгыч тура, бечара. 

Ырда акындын адам баласынын алсыз жактарына көз чаптыргандыгы, 

аны бечара, байкуш, шордуу жан катары карап, аны аяп, ага боору 

ооругандыгы ачык байкалат. Бул салыштырмалуу өтө чоң чыгарма эмес. Ал 

алты куплеттен, алты мини куплеттен (алар ар бир куплеттен кийин келет, 

эки саптан турат) 36 саптан, 188 сөздөн турат. Ырдын темасы – адамзат. 

Мында адам сөзү 13 жолу куплеттерде төртүнчү саптын аягында барыш 

жөндөмөсүндө (адамга), мини куплеттерде экинчи саптын башында атооч 

жөндөмөсүндө (адам) уйкаштыкты түзүп колдонулган. Кызыгы, бир гана 

жолу төртүнчү куплеттин экинчи сабынын башында илик жөндөмөсүндө 

келген (Адамдын жаны сатылып турса базарда).  

Текстте адам баласын аныктаган атрибуттук маанидеги бир нече сөз 

жана сөз айкаштары кезигет: көк арчадай өңдөн азбас, картайгыч, бечара, 

эти калың пилдей күчтүү, чарчагыч, оорукчан, көп өлгүч, баласаак ж.б.  

Ырдан бир нече стилистикалык көркөм каражаттарды табууга болот: 

кайталоо жана эпифора (ичирейин дегеним, агызайын дегеним, жан кошоюн 

дегеним); синтаксистик параллелизм (Адамдеген картайгыч тура, бечара, 

Адам деген чарчагыч тура, бечара); градация (Көк арчадай өңдөн азбас 

болсун деп, Эти калың пилдей күчтүү болсун деп...); инверсия (Агып жатса 

мал кечпес жашыл аралда - мал кечпес жашыл аралда агып жатса) ж.б. 

Ырдын менталдык-семантикалык мазмунун серептеп биз мында 

«борбор - жакабел» талаасын аныктоого аракет жасадык. Текст 

семантикасындагы борборду (ядрону), албетте, адам аталышы түзөт.  

Ошондой эле “Адам мейман адамга” деп аталган М. Давлатовдун 

калемине таандык ырга да талдоо жүргүзүлдү.Тексттин курамында адам 

сөзү 14 жолу колдонулса да, ырдын когнитивдик-менталдык мазмунун киши 

түшүнүгү түзүп турат. Мында адамга байланыштуу түшүнүктөр 

эксплициттик түрдө да, имплициттик түрдө да белгиленет. 

3.12.7. Кыргыз этносунун аң-сезиминде “Адам” концепти кандайча 

ассоциацияланат? “Адам” концептин маани-маңызын ачып берүү 

максатында ассоциативдик эксперимент жүргүздүк. Ага Ош шаарындагы 

А.С.Макаренко атындагы №6 мектеп-гимназиясынын 10-классынан 58 

окуучу жана Ош мамлекеттик университетинин орус филологиясы 

факультетинин 1-курсунан 63 студент, жалпысы - 121 респондент катышты. 

Алардын 102си кыргыз, 19у өзбек улутундагы студенттер жана окуучулар. 

Респонденттердин жашы – 15-18дин аралыгында.  

Аларга төмөнкүдөй суроолорго сөз, сөз айкашы, айтым, сүйлөм, 

конструкция ж.б. колдонуп жооп (реакция) жазуу сунуш кылынды:  

1) Адам сөзү кайдан пайда болгон? 2) Адам дегенде эмнени 

түшүнөсүңөр?  

3) Адамды адам кылган кайсы сапаттары?4) Адамды айбан кылган 

кайсы сапаттары?  

Натыйжада 62 ассоциат (алардын жоопторунун саны - 465) аныкталды. 

Экспериментти жыйынтыктоодо бардык ассоциаттар, анын ичинде бирин-

серин кезигүүчүлөрү дагы эске алынды. Жалпы жонунан реакциялар ар 

түрдүү болду. Алардын саны сөздүктөрдөн алынган семалардын санынан 

ашып кетти.  

Жалпысынан, эксперименттин жыйынтыгы көрсөткөндөй, «Адам» 

концептин камтыган ассоциаттар – адам, анын жаралуусу, кулк-мүнөзү, 

жүрүм-туруму, оң жана терс сапаттары менен байланышкан реакциялар. Бул 

ойлор өз кезегинде түшүндүрмө сөздүктөрдөгү аныктамаларды тастыктайт. 

«Адам» реципиенттердин түшүнүгүндө төмөндөгүчө ассоциацияланат 

(анкетадагы жооп сүйлөм түрүндө болгондуктан, ар бир жоопту чоң тамга 

менен жазабыз): 

1) адам бул ким?: Ал - адам, киши, инсан, пенде, кайсы бир жан, 

Акылдуу, ыймандуу, жаныбарлардан акыл-эси, кылык-жоругу, ой-пикири 

менен айырмаланган жан ж.б. 

2) адамдын оң сапаттары: Адамгерчиликтүүлүк, ыймандуулук, 

боорукердик, адептүүлүк, жөнөкөйлүк, түшүнүктүүлүк, сабырдуулук ж.б.

 3) адамдын терссапаттары: Ичи тардык, кызганчаактык, көрө 

албастык, ач көздүк, урушчаактык, сараңдык, текеберлик, өзүмчүлдүк ж.б. 

4) адамдын сырткы көрүнүшү боюнча сүрөттөлүшү: Акыл-эстүү, 

бир баштуу, эки колдуу, эки буттуу, көздөрү ж.б. бар, келишкен, сулуу ж.б. 

5) адамдын ички жан дүйнөсүнө карата сүрөттөлүшү: Ыймандуу, 

сабырдуу, ой-жүгүрткөн, боорукер, мээримдүү, жүрөктө арзуусу бар ж.б. 

6) ар түрдүү ассоциациялар: Бул дүйнөнү өзгөчөлөнткөн нерсе, ак-

караны ажырата турган, жакшы-жаманды билген адам, Адамдын бүт 

түзүлүшү - адам, Эгерде адам айбан болгондо, мынчалык өнүгүү, өрчүү, 

технологиянын өнүгүшү болбойт эле. 

Жооп берүү учурунда респонденттер адамдын социалдык, 

философиялык, педагогикалык, саясий-экономикалык, юридикалык ж.б. 

катмарларына ой жүгүртүшкөн жок. Ошондой эле, адамдын нейтралдык, 

реалдуу, калыс бааланган сапаттарын да келтиришкен эмес.  

Респонденттердин кабылдоосунда, улуттук дүйнө таанымында «Адам» 

концепти жалпысынан оң баага арзып, позитивдүү мүнөздөлдү. Алардын аң-

сезиминде адам баласынын оң сапаттуу, баалуу, мыкты жан, пенде катары 

орун алгандыгы белгилүү болду, анткени алар адамдын терс жактарына 

(147) караганда оң сапаттарын (187) көбүрөөк белгилешкен.  

3.12.8. “Адам” концептин изилдөөнүн негизги натыйжалары. 

Изилдөөнүн жүрүшүндө бир нече жаңы натыйжаларга ээ болдук. Алар 

төмөнкүдөй мүнөздө: 

1) когнитивдик лингвистиканын негизги идеялары, категориялары 

(концепт, фрейм, схема, сценарий, когнитема ж.б.) мүнөздөмөгө ээ болуп, 

алар «Адам » концептинин маани-маңызын ачууда колдонулду; 

2) «Адам» концептинин этностун эстутумундагы орду, турпатталуу 

жолдору аныкталып, тилдик жана когнитивдик дүйнө сүрөтүн жаратуудагы 

анын үлүшү айкындалды; 

3) кыргыз этносунун менталдык чөйрөсүндөгү «Адам» концептине 

тиешелүү лексикалык бирдиктер алгачкы ирет өзүнчө подсистема катары 

каралып, классификацияланып, мүнөздөлүп өзгөчө бир парадигманы 

уюштуруп, системалуу иликтенди;  

4) «Адам» концептине мүнөздүү энциклопедиялык, философиялык, 

логикалык, социалдык-тарыхый, биологиялык, саясий-укуктук, 

мифологиялык, деривациялык, этимологиялык, топонимикалык, 

физиономиялык ж.б. касиеттер серептелип берилди; 

5) талданып жаткан концепттин табиятын кенен ачып бериш үчүн 

оппозитивдик методиканы колдонуп, концепттин чегинде төмөнкүдөй 

экилтик белгилер аныкталды:бай – кедей адам; сабаттуу – сабатсыз адам; 

адеп-ахлактуу – бузук адам; ак ниет – кыянатчыл адам; ж.б.; 

6) энциклопедиялык сөздүктөрдө адам түшүнүгүнүн көлөмдүүрөөк 

мүнөздөмөлөрү сунуштала тургандыгы, бул жерде адам түшүнүгүнүн 

түзүүчүлөрү так, даана көрсөтүлгөндүгү анык болду; 

7) эркин ассоциативдик эксперименттин жыйынтыгынан төмөнкүлөр 

анык болду: 1) «Адам» концепти - адамдын ой казынасында жашоочу 

конкреттүү концепт, себеби тил ээлеринин аң-сезиминде ал биринчи кезекте 

конкреттүү ассоциаттар менен, киши, пенде, жан сыяктуу синоним сөздөр 

менен ассоциацияланат; 2) «Адам» концептинин лексикографиялык 

булактарын анализдөөдө белгилүү болгон компоненттер белгилүү бир 

тастыкталды;  

8) концепттин провербиалдык каражаттарда (фразеологизмдерде, 

макал-лакаптарда, афоризмдерде ж.б. паремиялык жанрларда) колдонулушу 

иликтенип, кыргыз макалдарында чагылдырылган «Адам» концепти 

уюштурган когнитемалар аныкталды жана мүнөздөөгө ээ болду; 

9) акын-жазуучулардын поэзиясына мүнөздүү адам жөнүндөгү ырларга 

(Алыкул Осмонов, «Адамга»; Мирланбек Давлатов, «Адам мейман 

адамга»ж.б.) кайрылып, «Адам» концептин туюнтуучу аталыштардын текст 

уюштуруу мүмкүнчүлүктөрү иликтенип, алардын текст курамындагы 

өзгөчөлүктөрү, көркөмдүк табияты когнитивдик талдоого алынды; 

10) түшүндүрмө сөздүктөрдөгү аныктамаларда, синонимдик, 

антонимдик, сөз түзүүчү сөздүктөрдүн маалыматтарында, ассоциативдик 

эксперименттин жыйынтыгынын материалдарында жана провербиалдык 

бирдиктерди анализдөөнүн натыйжаларын жалпылоодо «Адам» 

концептинин семантикалык талаасы аныкталып, ядро (борбор, өзөк) жана 

периферия (жакабел) алкактары жиктелди, периферия жакынкы жана 

алыскы болуп эки кичи алкакка бөлүндү; 

12) “Адам” концептине байланыштуу эпитет сөздөрдүн мол экендиги 

адам факторунун, адам деген ардактуу наамдын биздин менталдык аң-

сезимибизде жана коомдук чөйрөбүздө орду бийик экендиги айгинеленди;  

13) “Адам”концепти 289 паремиялык бирдикте сын атоочтук, 

атоочтукэпитеттермененачыкталды. Демек, бул, макал-лакаптарда “Адам” 

концептинин лексикалык айкалышуулары ар түрдүү экендигинен кабар 

берет: жакшы, жаман, эр, акылдуу, ачка, агасы өлгөн, пейли тар, кем, 

абийирдүү, элине пайдасы жок ж.б.; 

14) 152 макал-лакапта “Адам” концепти кыймылды билдирүүчү 

предикаттар менен активдүү айкалыша тургандыгы далилденди: жыйнайт, 

арыктайт, жоктон бар кылат, жеңет, тилинен жазат, өлөт ж.б.; 

15) паремияларды интерпретациялап жатып “Адам” концепти менен 

байланыштуу көптөгөн түшүнүктөрдү ачыктадык: байлык, бакыт, атак-

даңк, сый-урмат, көңүл, улуулук, адептүүлүк, адилеттүүлүк, мекен ж.б.; 

16) Провербиалдык бирдиктерде «Адам» концептинин эксплициттик: 

Азаптуу кишиге айла жок; Бактысыз адамга аш да жок;имплициттик: 

Ичип, арактын көөнүн алган, кусуп, Кудайдын көөнүн алат ж.б. маанилер 

бар; 

17) Провербиалдык бирдиктерде адам зат атооч сөзүнүн ордуна 

көпчүлүк учурда субстантивацияланган сын атоочтор пайдаланылат. Алсак, 

Ичкенин кускан чабалдын иши, бергенин алган жамандын иши ж.б.  

18) Антропологиялык концепттердин провербиалдык бирдиктердеги 

колдонулуу статистикасы аныкталды. Алардын сандык маалыматтары 

төмөнкүдөй мүнөздө болду: адам сөзү басымдуу бөлүктө (563 бирдикте), 

киши сөзү 257 паремияда, жан сөзү 6 макалда, пенде сөзү 5 гана макалда 

катышат. Жан сөзүнүн макал-лакаптарда мындай аз катышуусунун себебин 

бул сөздүн жогорку деңгээлдеги абстракттуулугу, пенде сөзүн диний 

боектуулугу менен түшүндүрүүгө болот. 

19) Макал-лакаптарда адам идеясы төмөнкү тилдик каражаттар аркылуу 

репрезентацияланат:адептүү, азамат, азыткы, айбашы, айыбын 

жашырган, акмак, ата, ата-эне, жинди, аял, бай, бакшы ж.б. 

20) Провербиалдык бирдиктерде адамдын сыпаттары төмөнкү сын 

атоочтук сөздөр менен чагылдырылат: ар, далайды көргөн, адептүү, дарты 

бар, тоорук болгон, дарты жок, дени сак, дени соо, динчил, дүнүйөкор ж.б. 

21) Провербиалдык бирдиктердин арасынан антонимдик жуптар жыш 

орун алган: Акчалуу адам мөөр үстүндө, акчасыз адам көр үстүндө; 

Аларманга алтоо аз, берерманга бешөө көп ж.б. 

22) Адам концептинде денотативдик коннотативдик катмарлар бар 

экендиги далилденди: желмогуз, түлкү (кыйтыр), аюу (копол адам), коен 

(коркок адам), ит (ажаан)ж.б. 

23) адамга тиешелүү паремияларды анализдөө макал-лакаптарда кыргыз 

социумунун турмуштук баалуулуктар системасы так, даана бериле 

тургандыгын аныктады. Муну кыргыз элинин адамга карата түрдүү 

мамилесинен, көз каршынан (мисалы, Адам – ачылбаган сандык, анын 

ичин билүү кыйын, Адам дагы кээде жаңылат ж.б.) байкоого болот. 

24) Агым чогулуп сел болот, адам чогулуп эл болот; Адам башы көпүрө 

болсо, адам аттабасын, хан башы көпүрө болсо, калкы аттабасын – бул 

макалда градация орун алган. 

25) “Адам” концептин объективдештирүүчү провербиалдык 

бирдиктерди иликтөө аталган концепт паремияларда адам, киши, пенде, 

жан, бирөө жана булардан уюшулган уңгулаш лексемалар аркылуу 

манифестациялана тургандыгын белгилүү кылды,инсан, жаран, индивид, 

личность, тургун, персона ж.б. лексемалары катышкан макал-лакаптар 

кезикпейт. 

ЖЫЙЫНТЫК 

Изилдөө иши «Адам» концепти реалдуу чындыктын белгилүү бир 

фрагменти жөнүндөгү элестөөлөрдүн жана түшүнүктөрдүн системасын 

чагылдырган менталдык-когнитивдик түзүм экендигин тастыктоого жол 

берет. Анткени бул иште «Адам» концептин уюштурган макал-лакаптар, 

афоризмдер, фразеологизмдер, хадистер ж.б. тилдик бирдиктер өзгөчө бир 

катмар катары каралып, когнитивдик лингвистика, лингвомаданият таануу 

илимдеринин чегинде иликтенди. «Адам» концепти «Суу», «Жан», 

«Жашоо», «Кудай», «Тагдыр», «Бала» ж.б. концепттер менен катар кыргыз 

этносунун негизги концепттеринин катарына кирет.  

Иште жалпысынан адам баласына байланыштуу 800гө жакын сөз, сөз 

айкаштары, паремиялар, кыймыл-аракеттик түшүнүктөрдү туюндурган 

атоолор териштирилип, аларга лингвистикалык мүнөздөмө берилди. 

«Адам» концептинин жалпы денотаты өтө көлөмдүү. Анткени киши 

түшүнүгү адам баласы аң-сезимге ээ болгондон баштап бүгүнкү 

цивилизациялык доордо да өтө актуалдуу жан катары бааланат. «Адам» 

концепти татаал түшүнүктөрдүн, аталыштардын, идиомалардын, 

паремиялардын, ири тексттердин курамында кездешет же булардын 

объектиси катары кызмат кылат. 

Кишинин менталдык аң-сезиминде “Адам” концепти башка тилдик 

изилдөө объектилерден, лингвомаданий түшүнүктөрдөн өзүнө тийиштүү 

лексикалык бирдиктердин бай экендиги менен айырмаланат. Бул чөйрөгө 

байланыштуу кенен номинативдик бирдиктерди биз ишибизде бир нече 

классификацияга ажыратып, төмөнкүдөй системага бөлүп алдык: 1)адамдын 

айрым кесиптик ишкердиктерин ачыктаган жана кызматкерлерди 

туюндурган тилдик бирдиктер; 2) адамдын сырткы келбетин туюндурган 

сөздөр; 3) адамдардын улуттарынын жана түрлөрүнүн/расаларынын 

аталыштары; 4) адам ээ болгон, адамда катылган абстракттуу түшүнүктөр; 

5)адам ээ болгон, өзүнө камтыган конкреттүү түшүнүктөр; 6) адамды 

эркелетүүдө же аларга жалынууда колдонулуучу лексика; 7) «адам» 

концепти катышкан антропонимдер, уруулардын аттары; 

8)антропонимдердин негизинде келип чыккан топонимдер же тескерисинче 

топонимдердин негизинде пайда болгон антропонимдер; 9) адамдын 

туугандык байланышын жана үй-бүлөсүн атаган лексика ж.б. Аталган 

топтор өз ичинен майда тематикалык топчолорго бөлүнөт.  

Адам табияты, жасоосу, ишкердиги - адамзат жашоосунун маанилүү 

негизги чөйрөсүнүн бири. Андыктан “Адам” концептинин алкагындагы 

негизги түшүнүктөр дагы бир кылка эмес, алардын курамын ар түрдүү 

тематикадагы тилдик каражаттар түзөт. 

Антропологиялык концепттердин деривациялык талаасынын негизги 

борбордук дериваттары катары адам, адамсынуу, киши, кишисинүү, пенде, 

инсан лексемалары, ал эми жакабелдик дериваттары катары булардан 

куралган лексикалык бирдиктер саналат. Аларды кыргыз тилинин сөз жасоо 

сөздүгүн түзүүгө даяр материал катары пайдаланууга болот. 

«Адам» концептинин лексикографиялык булактардагы мүнөздөмөлө-

рүнүн семантикалык талаасын үч алкакта берүүгө болот. Анын борборун 

«акылы, ойлоо, сүйлөө жөндөмдүүлүгү бар, өндүрүш куралдарын жасап 

жана эмгек процессин пайдалана билген жан» мааниси жакынкы жакабелди 

«элдердин ар бири, жер бетиндеги жаратылган нерселердин эң жогоркусу», 

«бийик моралдык жана интеллектуалдык касиеттерди өзүнө камтыган 

личность», «приматтар классындагы Homo сүт эмүүчүлөр тибинин Homo 

sapiens түрүнүн өкүлү», алыскы жакабелди провербиалдык бирдиктердеги 

коннотативдик оң-терс маанилер пайда кылат. 

«Адам» концептинде денотативдик жана коннотативдик катмарлар бар. 

Денотативдик маани түздөн-түз адамды, анын түрлөрүн чагылдырат (акылы, 

ойлоо, сүйлөө жөндөмдүүлүгү бар киши). Коннотативдик маани оң, терс 

баалоо, эмоциялык-экспрессивдик боек берүү учурунда жаралат (бул 

жарыктын коногу, курсактын кулу, иттин уулу Байкара ж.б.). 

«Адам» концептинин полисемиялык синонимдери катары: жан (4 

мааниси бар), адам (3), субъект (3), киши (2), жаран (2), пенде (2), бирөө (2), 

персона (2), антонимдери катары: айбан,жырткыч, Алла-Таала, адам эмес 

лексемалары аныкталды. 

Анализденген эпитеттер жана адам сөзүнүн башка лексикалык 

бирдиктер менен болгон айкалышуулары “Адам” концептинин 

лексикографиялык маалыматтарын бир кыйла арттырып, кеңейтип жиберет. 

Адам сөзүнүн синтагмалык айкалышуулары концепттин табиятын ачып 

берүүнүн маанилүү көрсөткүчү болуп, улуттук тилдин семиотикалык 

мейкиндигиндеги башка концепттер менен болгон айкалышуусун аныктайт. 

Эркин ассоциативдик эксперименттин жыйынтыгынын негизинде тил 

өкүлдөрүнүн аң-сезиминдеги, дүйнө туюмундагы жана вербалдык эс 

тутумундагы «Адам» концептинин чагылуу өзгөчөлүктөрү ачыкталды. 

«Адам» концепти провербиалдык бирдиктерде этностук 

когнитемаларды жаратууга активдүү катышат. Кыргыздын ой-тутумунда 

көптөгөн когнитемалар бар: 1. Адам деген - баарынан кымбат улуу ысым, 

ыйык зат; 2. Адамдар ар кыл болушат: алардын кылык-жоруктары, жасаган 

иштери да ар түрдүү; 3. Адамга ак иштеп, адал болуунун пайдасы көп ж.б.  

“Адам” концептин объективдештирүүчү макал-лакаптарды когнитивдик 

жактан анализдөө алардагы когнитемаларды төмөнкү 4 топко ажыратылды. 

ууга боло тургандыгын көрсөттү:  

1. Адамдын табиятынын, жашоо образынын, иш-аракетинин 

өзгөчөлүктөрү: Адам – ачылбаган сандык, анын ичин билүү кыйын; Адам 

табияты - өзүнчө бир табышмактуу, сырдуу дүйнө; Адам - ажалдуу жан .....  

2. Адамдын акыл-эсинин, кулк-мүнөзүнүн, жүрүм-турумунун ж.б. 

касиеттеринин сыпатталышы: Азык адамга күч-кубат берет; Адам 



41 
 

баарына көнөт, ал чыдамкай; Адам баласы тез эле жакшы сапаттарын 

жоготуп коюшу мүмкүн ... 

3. Коомчулуктун (башкалардын) адамга таасирин тийгизиши: Адам 

адамды кыйнайт, азгырат, шорго салат, өлтүрөт; Адам байлык менен 

бийликте сыналат; Жакындарын жоготуу адам үчүн абдан оор ..... 

4. Адам жана анын жашоосундагы ыйык, маанилүү нерселер: Адам 

көбүнчө тилинен, айткан сөзүнүн жапа чегет; Адам үмүт, максат менен 

жашайт; Адам жана билим... 

Изилдөөнүн жыйынтыгында провербиалдык бирдиктердин негизинде 

уюшулган когнитемаларда адам баласынын тигил же бул оң, терс же 

нейтралдуу сапаттары баса белгиленбейт. Аларда жалпысынан адам 

баласынын табияты, жашоо-турмушу, ишмердүүлүгү, кылык-жоруктары, 

коомчулуктун адамга тийгизген таасири, жашоодогу адам үчүн маанилүү 

нерселер ж.б. жөнүндөгү түрдүү маалыматтар берилет.  

«Адам» концептинин тилдик репрезентациясы ар түрдүү этномаданий, 

лингвомаданий фактыларды кампасын өзүнө камтыйт. Аларды жаңы 

этникалык маалыматтарды алуу үчүн колдонууга болот. 

Биздин бул изилдөөбүз каралып жаткан маселенин жалпы мазмунун, 

бүткүл тарабын бүтүндөй, толук ачып берди деп айтууга болбойт. Алынган 

натыйжалар «Адам» концептин кыргыз лингвомаданиятында мындан аркы 

изилдөөгө жол ачат. Изилденүүчү материалдын корпусунун дагы да 

кеңейүүсү, тандалган объектиге тиешелүү башка лингвомаданий 

концепттерди андан ары изилдөө теманын перспективасын түзөт. 

Дарбанов Маккамбай Ерматовичтин 10.02.01 – кыргыз тили адистиги 

боюнча «Дүйнөнүн когнитивдик-тилдик сүрөтүндөгү «Адам» концепти» 

деген темада филология илимдеринин доктору окумуштуулук 

даражасын изденип алуу үчүн жазылган диссертациясынын 

РЕЗЮМЕСИ 

Негизги сөздөр: когнитивдик лингвистика, антропология, концепт, 

когнитивдик-тилдик, мифология, деривация, этимология, номинативдик 

бирдиктер, провербиалдык экспоненттер, репрезентация, эпитет, 

когнитема. 

Изилдөөнүн объектиси: кыргыз тилиндеги «Адам» концептине 

тиешелүү тилдик, провербиалдык бирдиктер. 

Изилдөөнүн предмети катары«Адам» концептин репрезентациялоочу 

когнитивдик, тилдик, провербиалдык каражаттар тандалып алынды. 

Изилдөөнүн максаты жана милдеттери. Иштин максаты – кыргыз 

тилиндеги «Адам» концептинин мазмунун жана анын провербиалдык 

бирдиктерин лингвомаданият таануу алкагында комплекстүү изилдөө. Ал 

эми когнитивдик лингвистиканын жоболоруна жана ык-методдоруна 

ылайык, «Адам» концептин репрезентациялоочу лексемалардагы түшүнүк, 

когнитема, пропозиция, схема (модель), фрейм, сценарий (скрипт) ж.б. 

категорияларды анализдөө эмгектин милдети катары аныкталды.  

Изилдөөнүн методдору. Коюлган милдеттерге ылайык байкоо 

жүргүзүү, материал топтоо, топтоштуруу, сыпаттоо, чечмелөө, 

моделдештирүү, талдоо, эксперимент өткөрүү, статистикалык анализ өңдүү 

ж.б. бир катар метод-ыкмалар пайдаланылды. 

Изилдөөнүн жаңылыгын кыргыз тилиндеги «Адам» концептинин 

жана ага тиешелүү тилдик каражаттарда камтылган түшүнүк, пропозиция, 

когнитема, схема, символ сыяктуу ж.б. категориялардын алгачкы ирет 

когнитивдик лингвистиканын жана лингвомаданият таануунун алкагында 

изилденип жатышы түзөт. 

Изилдөөнүн жыйынтыктары. Диссертацияда кыргыз тилинин 

материалынын негизинде «Адам» концептинин когнитивдик-семантикалык 

мазмуну аныкталды. Лингвомаданият таануу, этнолингвистика, 

лингвопаремиология сыяктуу илимдердин чегинде тандалган предмет 

дүйнөнүн концептуалдык сүрөтүнүн фрагменти катары иликтенип, анын 

кыргыз улутунун аң-сезиминде объективдешүү өзгөчөлүктөрү ачыкталды. 

Колдонуу чөйрөсү. Изилдөө ишинин материалдарын, негизги 

жоболорун жана алынган тыянактарды когнитивдик лингвистика, 

лингвомаданият таануу, лексикология, паремиология, фразеология, 

семасиология, психолингвистика, социология ж.б. тармактар боюнча 

лекцияларды окууда, практикалык сабактарды өтүүдө, окуу куралдары 

менен китептерди жазууда жана илимий изилдөөлөрдү жүргүзүүдө колдонсо 

болот.  

 

РЕЗЮМЕ 

диссертации Дарбанова Маккамбая Ерматовича на тему «Концепт 

“человек”в когнитивно-языковой картине мира», представленной на 

соискание ученой степени доктора филологических наук по 

специальности 10.02.01–кыргызский язык 

 

Ключевые слова: когнитивная лингвистика, антропология, концепт, 

когнитивно-языковой, мифология, деривация, этимология, номинативные 

единицы, провербиалные экспоненты, репрезентация, эпитет, когнитема. 

Объектом исследования являются языковые, провербиальные 

единицы концепта «человек» в кыргызском языке. 

Предметом исследования являются репрезентирующие когнитивные, 

языковые, провербиальные средства концепта “человек”. 

Цель и задачи исследования. Целью работы является комплексное 

исследование содержания концепта «человек» и его провербиальных единиц 

в кыргызском языке в рамках лингвокультурологии. А задачи исследования 

заключаются в анализе таких категорий, как понятие, когнитема, 

пропозиция, схема (модель), фрейм, сценарий (скрипт) и др., выраженных в 

лексемах, репрезентирующих концепт «человек».  

Методы исследования. Задачи исследования обусловили 

использование следующих методов: метод наблюдения, сбор материалов, 

обобщение, описания, интерпретация, моделирование, изучение, проведение 

эксперимента, статистический анализ и др. 

Новизна исследования состоит в том, что концепт «человек» и его 

языковые средства, содержащие такие категории, как понятие, пропозиция, 

когнитема, схема, символ и др. в кыргызском языке впервые подвергаются 

исследованию в аспекте когнитивной лингвистики и лингвокултурологии. 

Результаты исследования. В диссертации определено когнитивно-

семантическое содержание концепта «человек» на основе материалов 

кыргызского языка. В русле лингвокультурологии, этнолингвистики, 

лингвопаремиологии выбранный предмет изучен в качестве фрагмента 

концептуальной картины мира, а также раскрыта его объективизация в 

национальном сознании кыргызов.  

Область применения. Материалы, положения работы и полученные 

результаты могут быть использованы при чтении лекций, проведении 

практических занятий, подготовке учебно-методических пособий, книг и в 

исследованиях по когнитивной лингвистике, лингвокультурологии, 

лексикологии, паремиологии, фразеологии, семасиологии, 

психолингвистике, социологии и т.д.  

 

RESUME 

on the dissertation work of Darbanov Makkambay Ermatovich on the topic 

«Concept of «Man» in the cognitive linguistic world view» submitted for the 

doctoral degree of Philological Science 10.02.01 – Kyrgyz language 

 

Keywords: cognitive linguistics, anthropology, concept, cognitive-

linguistic, mythology, derivation, etymology, nominative units, proverbial 

exponents, representation, epithet, cognitive. 

Object of theresearch is the linguistic, proverbial units of the concept 

"Adam" in the Kyrgyz language. 

Subject of theresearch is the representative cognitive, linguistic, 

proverbial means of the concept “Adam”. 

The purpose and objectives of the research. The aim of the work is a 

comprehensive researchof the content of the concept “Adam” and its proverbial 

units in the Kyrgyz language within the framework of linguoculturology. And the 

objectives of the research are to analyze such categories as concept, cognitheme, 

proposition, scheme (model), frame, scenario (script)etc., expressed in lexemes, 

representing the concept of “Adam”. 

Research methods. The objectives of the study led to the use of the 

following methods: observation method, collection of materials, generalization, 

description, interpretation, modeling, study, experiment, statistical analysisetc. 

The noveltyof the research is that the concept of “Adam” and its linguistic 

means, containing such kind of categories as the notion, proposition,cognitheme, 

scheme, symboletc.are being studiedfor the first time in the Kyrgyz language from 

the view of cognitive linguistics and linguoculturology. 

The results of the research. The thesis defines the cognitive-semantic 

content of the concept “Adam” based on the materials of the Kyrgyz language. In 

the context of linguoculturology, ethnolinguistics, linguoparemiology, the chosen 

subject is studied as a fragment of the conceptual picture of the world, and its 

objectification in the national consciousness of the Kyrgyz was disclosed. 

Scope of application. The materials, the provisions of the work and the 

obtained results can be used at the courses of lectures, in conducting practical 

classes, preparing of training manuals, books, and in the researches on the 

cognitive linguistics, linguoculturology, lexicology, paremiology, phraseology, 

semasiology, psycholinguistics, sociology etc. 

